
ᐃᓚᐅᖃᑕᐅᔪᒧᑦ ᒪᓕᒃᑕᐅᔪᒃᓴᖅ

ᐊᐅᓚᑦᑎᓂᕐᒧᑦ ᐱᒻᒪᕆᐅᔪᑦ

1

ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ

ᖃᓄᖅ 
ᐊᑐᖅᑕᐅᔭᕆᐊᖃᕐᓂᖓ 
ᒪᓕᒃᑕᐅᔪᒃᓴᖅ
ᐊᐅᓚᑦᑎᓂᕐᒧᑦ ᐱᒻᒪᕆᐅᔪᑦ  ᖃᑉᓯᐊᕐᔫᑉᓗᑎᒃ 
ᐃᓕᓐᓂᐊᕈᑕᐅᔪᑦ ᓄᓇᕗᒻᒥ ᕼᐋᒻᓚᐅᔪᓂᑦ 
ᐊᔪᕈᖕᓃᖅᓴᐃᔨᒃᑯᓐᓄᑦ (MTO) 
ᐱᓕᕆᐊᖑᓚᐅᖅᑐᖅ ᓄᓇᕗᒻᒥ ᒪᐃᔭᐃᑦ ᐊᒻᒪᓗ 
ᑲᑎᒪᔩᑦ ᐃᑲᔪᕐᓂᐊᕐᓗᒋᑦ ᐃᓱᒪᓕᐅᕆᓂᖏᓐᓄᑦ 
ᐊᒻᒪᓗ ᐅᔾᔨᖅᑐᕐᓂᕐᒥᒃ ᖃᐅᔨᒪᓂᕐᓂᒃ ᐊᒻᒪᓗ 
ᐊᔪᙱᓐᓂᐅᔪᓂᒃ.

ᑖᒻᓇ ᑎᑎᖅᑲᖅ, ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, 
ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ 
ᒪᓕᒃᑕᒃᓴᖓ, ᐃᓚᒋᔭᐅᔪᖅ ᖃᑉᓯᐊᕐᔫᔪᓂᑦ 
ᐃᓕᓐᓂᐊᕈᑎᓄᑦ ᑕᒪᑐᒧᖓ ᐱᒻᒪᕆᐅᔪᒧᑦ 
ᐱᔾᔪᑕᐅᔪᒧᑦ.

ᐊᒥᓲᔪᓂᑦ ᐃᓕᓐᓂᐊᕈᕕᑦ ᑲᒪᔨᖃᖅᖢᓂ, 
ᐃᓕᓐᓂᐊᕈᑕᐅᔪᓂᑦ ᐃᓚᐅᔪᑦ ᑕᕐᕆᔭᐅᑎᒃᑯᑦ 
ᖃᓄᐃᓕᐅᕆᐊᖃᕐᓃᑦ, ᐊᑐᖅᑕᐅᓂᐊᖅᑐᑦ 
ᑐᓂᐅᖅᑲᐅᑕᐅᔪᑦ, ᐊᒻᒪᓗ ᑎᑎᕋᖅᓯᒪᔪᑦ 
ᐊᑐᖅᑕᐅᖃᑦᑕᖅᑐᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᕈᖕᓇᖅᑐᑦ. ᑲᒪᔨᐅᔪᖅ ᑐᓂᓯᓂᐊᖅᑐᖅ 
ᐊᑐᕆᐊᖃᖅᑕᖕᓂᑦ ᐊᒻᒪᓗ ᐃᑲᔪᕐᓂᐊᖅᑖᑎᑦ 
ᖃᓄᐃᓕᐅᖅᐸᓪᓕᐊᓂᕐᒥᑦ ᐃᓕᓐᓂᐊᖅᑎᓪᓗᑎᑦ.

ᐃᓕᒃᑯᑦ ᐃᓕᓐᓂᐊᕈᕕᑦ, ᐊᑐᓗᐊᕐᓂᐊᖅᑐᑦ 
ᑕᕐᕆᔭᐅᑏᑦ, ᑖᒻᓇ ᒪᓕᒃᑕᐅᔪᒃᓴᖅ, ᐊᒻᒪᓗ 
ᐃᓚᒋᔭᐅᔪᑦ ᖃᕆᑕᐅᔭᒃᑯᑦ ᐊᑐᖅᑕᐅᔪᖕᓇᖅᑐᑦ.  
ᐱᐊᓂᓚᐅᖏᒃᑯᕕᑦ, ᑕᕐᕆᔭᐅᑎ, ᒪᓕᒃᑕᐅᔪᒃᓴᖅ, 
ᐊᒻᒪᓗ ᐃᓚᒋᔭᐅᔪᑦ ᖃᕆᑕᐅᔭᒃᑯᑦ 
ᐊᑐᖅᑕᐅᔪᖕᓇᖅᑐᑦ ᖃᕆᑕᐅᔭᒃᑯᑦ ᐱᔭᐅᔪᖕᓇᖅᑐᑦ 
MTO ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᑦᑎᒍᑦ.

ᖃᖓᒃᑯᑐᐃᓐᓇᖅ ᐃᓕᓐᓂᐊᕐᓂᖅ, ᑕᕐᕆᔭᐅᑎ 
ᐊᒻᒪᓗ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ 

ᐊᑕᐅᑦᑎᒃᑯᑦ ᐊᑐᖅᑕᐅᔪᒃᓴᐅᑕᐅᔪᑦ:

1. ᑕᕐᕆᔭᐅᑎ ᐱᒋᐊᕐᓗᒍ.  ᐊᕕᒃᑐᖅᓯᒪᔪᖅ 
ᖃᑉᓯᐊᕐᔪᖕᓄᑦ ᐃᓕᓐᓂᐊᕈᑎᓄᑦ 
ᐋᖅᑭᒃᑕᐅᓯᒪᔪᑦ ᐃᓚᐅᖃᑕᐅᔫᑉ 
ᒪᓕᒃᑕᐅᔪᒃᓴᖓᓄᑦ. ᑕᕐᕆᔭᐅᑎ ᐃᓱᓕᒃᑳᖓᑦ, 
ᓄᖅᑲᖅᑎᑦᑎᖁᔭᐅᓂᐊᖅᑐᑎᑦ ᐃᓚᖏᓐᓂᓪᓗ 
ᐱᓕᕆᐊᒃᓴᓂᒃ ᐱᓕᕆᖁᔭᐅᓗᑎᑦ.

2. ᐱᓕᕆᐊᕆᓗᒋᑦ ᐱᔭᒃᓴᐅᑎᑦᑎᑦ. 
ᐱᓕᕆᐊᒃᓴᐃᑦ ᐃᓱᐊᓂᑦ ᐊᑐᓂ 
ᐃᓕᓐᓂᐊᕈᑎᓂᑦ ᐃᓚᐅᔪᖕᓇᖅᑐᑦ:
• ᕿᒥᕐᕈᓗᓂ ᑎᑎᖅᑲᐅᑎᒦᑦᑐᒥᑦ 
ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓᓂᑦ

• ᐃᓱᒪᒃᓴᖅᓯᐅᕆᓂᖅ ᐱᓕᕆᐊᖃᕐᓂᐊᕐᓗᓂ 
ᓱᓇᑐᐃᓐᓇᓂᒃ ᖃᓄᐃᖓᓂᐅᔪᓂᒃ 
ᐊᑐᖅᑕᐅᔪᓂᒃ ᑲᑎᒪᔨᐅᓗᑎᑦ

• ᖃᕆᑕᐅᔭᒃᑯᑦ ᖃᐅᔨᒋᐊᕐᓂᐊᕐᓗᓂ 
ᐱᕝᕕᐅᔪᖕᓇᖅᑐᒥᒃ ᓯᕗᓂᒃᓴᒥᑦ ᐃᓕᖕᓄᑦ 
ᐃᑲᔫᑕᐅᔪᖕᓇᕐᓗᓂ 

3. ᑕᕐᕆᔭᐅᑎ ᐱᒋᐊᖅᑎᒃᑲᓐᓂᕐᓗᒍ. 
ᑐᒡᓕᐊᓄᑦ ᐃᓕᓐᓂᐊᕈᑎᒧᑦ 
ᑕᕐᕆᔭᐅᑎᒧᐊᕐᓗᑎᑦ. ᖁᓛᓂᑦᑐᑦ 
ᐱᓕᕆᓚᐅᕋᕕᑦ ᑕᐃᒪᓐᓇᐃᓕᒃᑲᓐᓂᕐᓗᑎᑦ 
ᑭᓯᐊᓂ ᐱᐊᓂᓗᒃᑖᕈᒃᑎᒃ ᐃᓕᓐᓂᐊᕈᑏᑦ.

ᐱᐊᓂᒃᑯᖕᓂ ᐃᓕᓐᓂᐊᕈᑎ, ᐊᐱᖅᑯᑎᓄᑦ 
ᑭᐅᔭᐅᖏᑦᑐᖅᑕᖃᖅᐸᑦ, ᑲᑎᒪᔨᐅᖃᑎᑦᑎᑦ 
ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᐱᓕᕆᔩᑦ 
ᑭᐅᔪᖕᓇᖅᑐᒃᓴᐅᔪᑦ - ᐅᕝᕙᓘᓐᓃᑦ ᖃᐅᔨᒪᔪᑦ 
ᓇᓂᓂᐊᕐᓗᒋᑦ.  

ᓲᖃᐃᒻᒪ, ᖃᐅᔨᒪᓂᕆᔭᑎᑦ ᕼᐋᒻᓚᒃᑯᓐᓄᑦ 
ᑲᑎᒪᔩᑦ ᐱᓕᕆᐊᑎᑦ, ᐱᔭᒃᓴᐅᑎᖏᑦ, ᐊᒻᒪᓗ 
ᐊᑐᖅᑕᐅᖃᑦᑕᖅᑐᑦ ᐱᕈᖅᐸᓪᓕᐊᓂᐊᖅᑐᖅ 
ᖃᐅᑕᒫᑦ ᐱᓕᕆᐊᑎᑦ ᑲᒪᒋᑎᓪᓗᒋᑦ ᒪᐃᔭᐅᓗᑎᑦ 
ᐅᕝᕙᓘᓐᓃᑦ ᑲᑎᒪᔨᐅᓗᑎᑦ. 

ᖁᔭᓐᓇᒦᒃ!
MTO ᖃᐅᔨᒪᖁᔨᔪᑦ ᐃᑲᔪᖅᓯᒪᑦᐊᕐᒪᑕ ᕼᐋᒻᓚᒃᑯᓐᓂᑦ ᐊᒻᒪᓗ ᓄᓇᓕᖕᒥᑦ ᑲᒪᔨᒃᑯᑦ, ᐃᓕᓐᓂᐊᕐᕕᒃ ᓄᓇᓕᖕᒥᑦ 
ᒐᕙᒪᓕᕆᓂᕐᒧᑦ, ᐅᖃᓕᒫᒐᓕᐅᖅᖢᑎᒃ ᐱᓕᕆᐊᒃᓴᖏᑦ ᐊᒻᒪᓗ ᐱᔭᒃᓴᐅᑎᖏᑦ ᓂᕈᐊᖅᑕᐅᓯᒪᔪᑦ ᓯᕗᓕᐅᖅᑏᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ ᒪᓂᒪᔪᖅ ᐊᑐᖅᑕᐅᔪᖕᓇᕐᓗᓂ ᑎᑎᖅᑲᒧᑦ.



ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ

ᑐᑭᓯᑎᑦᑎᓂᖅ
ᓂᕈᐊᖅᑕᐅᓯᒪᑉᓗᓂ ᓯᕗᓕᐅᖅᑎᐅᓂᕐᒧᑦ 
ᖁᕕᐊᓇᖅᑐᖅ ᐊᒻᒪᓗ ᐃᑲᔪᐃᓂᐅᑉᓗᓂ. 
ᓂᕈᐊᖅᑕᐅᑉᓗᓂ ᕼᐋᒻᓚᒃᑯᑦ 
ᑲᑎᒪᔨᖏᓐᓄᑦ, ᓄᓇᓕᖕᒥᐅᑕᐃᑦ ᐅᖃᖅᑐᑦ 
ᐅᒃᐱᕈᓱᖕᒪᑕ ᐊᔪᙱᓐᓂᖃᕋᕕᑦ ᐊᒻᒪᓗ 
ᓯᕗᓕᐅᖅᑎᐅᔪᖕᓇᖅᓗᑎᑦ ᓄᓇᓕᖕᒥᑦ 
ᑕᒡᕙᙵᑦ ᐱᒋᐊᕐᓗᒍ. ᓲᖅᑲᐃᒻᒪ, 
ᓂᕈᐊᖅᑕᐅᑉᓗᓂ ᐊᔾᔨᒌᙱᑦᑐᓂᒃ 
ᐊᒥᓱᑲᓪᓚᖕᓂᒃ ᐱᔭᒃᓴᐅᑎᖃᕐᓇᖅᑐᖅ. 
ᐱᓗᐊᖅᑐᒥᑦ ᓯᕗᓪᓕᖅᐹᒥᑦ ᕼᐋᒻᓚᒃᑯᓐᓄᑦ 
ᓂᕈᐊᖅᑕᐅᓯᒪᒍᕕᑦ, ᑲᑎᒪᔨᙳᖅᖢᓂ 
ᕿᓚᒥᐊᓗᒃ ᐃᓕᑦᑎᔭᕆᐊᕐᓇᖅᑐᖅ 
ᓱᓇᐅᖕᒪᖔᑕ ᐱᔭᒃᓴᐅᑎᒋᔭᐅᔪᑦ ᐊᒻᒪᓗ ᖃᓄᖅ 
ᐱᓕᕆᐊᖑᓂᐊᕐᒪᖔᑕ.

ᐃᓕᑦᑎᕙᓪᓕᐊᓗᐊᕐᓂᐊᖅᑐᑎᑦ ᐱᓕᕆᖃᑎᒋᓗᒋᑦ 
ᑲᑎᒪᔨᐅᖃᑎᑎᑦ, ᕼᐋᒻᓚᒃᑯᓐᓄᑦ ᐱᓕᕆᔩᑦ, 
ᓄᓇᓕᖕᒥᐅᑕᐃᑦ, ᐊᒻᒪᓗ ᐊᒥᓱᑦ ᐊᓯᖏᑦ, 
ᐱᔭᕆᐊᖃᓗᐊᖅᑐᓂᒃ ᐃᓕᑦᑎᓐᓇᖅᑐᖅ 
ᐃᓕᓐᓂᐊᖅᑎᑕᐅᔪᓃᖃᑕᐅᓗᑎᑦ, 
ᑕᑯᕋᓐᓈᖅᑎᑦᑎᓂᕐᓂᑦ ᑕᐅᑐᒐᖃᖅᑐᓂᒃ 
ᕼᐋᒻᓚᒃᑯᑦ ᒐᕙᒪᐅᓂᖏᓐᓂᒃ ᐊᒻᒪᓗ 
ᐊᐅᓚᑦᑎᓂᕐᒥᒃ.

ᐃᓕᓐᓂᐊᕐᓂᖅ ᑲᒪᔭᖃᖅᑐᖅ ᐃᓚᖏᓐᓂᒃ 
ᐱᒻᒪᕆᐅᔪᓂᒃ ᕼᐋᒻᓚᐅᔪᓄᑦ ᒐᕙᒪᓕᕆᓂᕐᒥᒃ. 
ᐃᓚᐅᑉᓗᑎᒃ:

• ᐃᓚᐅᖃᑕᐅᔪᑦ ᕼᐋᒻᓚᒃᑯᓐᓄᑦ ᒐᕙᒪᓕᕆᓂᕐᒥᑦ 
ᐊᒻᒪᓗ ᐱᓕᕆᐊᖏᑦ,

• ᐱᔭᒃᓴᐅᑏᑦ ᐊᑐᓂ ᐃᓚᐅᖃᑕᐅᔫᑉ 
ᐊᑐᖅᑕᖏᑦ, ᐊᒻᒪᓗ

• ᐆᒃᑐᖅᑕᐅᓯᒪᔪᖅ-ᐊᒻᒪᓗ-ᓱᓕᔪᖅ 
ᐊᑐᖅᑕᐅᖃᑦᑕᖅᑐᑦ ᐃᑲᔪᖅᑐᑦ 
ᑲᑎᒪᔨᓂᒃ ᐱᔭᒃᓴᐅᑎᖏᓐᓂᒃ 
ᐊᑐᕐᓂᐊᕐᓗᑎᒃ, ᐊᑑᑎᖃᖅᑐᒃᑯᑦ, ᐊᒻᒪᓗ 
ᓯᖁᒥᑦᑎᓂᖃᙱᑦᑐᒃᑯᑦ ᐊᒻᒪᓗ ᒪᓕᒐᑎᒍᑦ 
ᐱᔭᕆᐊᖃᖅᑐᒃᑯᑦ.  

ᖃᐅᔨᒪᔭᐅᓕ: ᑕᒡᕙᓂ ᑎᑎᖅᑲᒥᑦ, 
ᐅᖃᖅᓯᒪᔪᖅ “ᕼᐋᒻᓚᒃᑯᑦ” ᐊᑐᖅᑕᐅᔪᖅ 

ᐱᔾᔪᑎᒋᑉᓗᒍ ᕼᐋᒻᓚᐃᑦ ᐊᒻᒪᓗ ᓄᓇᓕᐸᐅᔭᖅ 
ᐃᖃᓗᐃᑦ.

ᑲᑎᒪᔩᑦ ᐱᔪᖕᓇᖅᑎᑦᑎᓂᖏᑦ
ᓄᓇᕗᒻᒥ ᕼᐋᒻᓚᐃᑦ ᓴᖅᑭᑕᐅᖃᑦᑕᖅᑐᑦ 
ᒪᓕᒐᑎᒍᑦ ᐋᖅᑭᒃᑕᐅᓯᒪᑉᓗᑎᒃ ᓄᓇᕗᒻᒥ 
ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓄᑦ. 
ᒪᕐᕉᒃ ᐱᖁᔮᒃ ᐋᖅᑭᒃᓯᓯᒪᔪᑦ ᐋᖅᑭᐅᒪᔪᒥᒃ 
ᕼᐋᒻᓚᒃᑯᑦ ᒐᕙᒪᐅᑉᓗᑎᒃ: ᓄᓇᓕᐸᐅᔭᐃᑦ, ᑕᐅᓐ 
ᐊᒻᒪᓗ ᓄᓇᓕᖕᓄᑦ ᐱᖁᔭᖅ, ᒫᓐᓇᐊᑐᖅᑐᖅ 
ᓄᓇᓕᐸᐅᔭᖅ ᐃᖃᓗᖕᓄᑦ, ᐊᒻᒪᓗ ᕼᐋᒻᓚᐅᔪᓄᑦ 
ᐱᖁᔭᖅ, ᐊᑐᖅᑐᖅ ᓄᓇᕗᒻᒥᑦ 24-ᖑᔪᓄᑦ 
ᕼᐋᒻᓚᐅᔪᓄᑦ.

ᒪᕐᕉᒃ ᐱᖁᔮᒃ ᑲᑎᒪᔨᓂᒃ 
ᐃᒪᓐᓇᐃᑦᑕᕆᐊᖃᖅᑎᑦᑎᔪᑦ:

• ᐃᓱᒪᒋᓗᒋᑦ ᖃᓄᐃᖏᖁᑉᓗᑦ 
ᐊᒻᒪᓗ ᐱᔪᒪᓂᖏᑦ ᓄᓇᓕᖕᒥᐅᑕᐃᑦ 
ᐃᓗᐃᑦᑑᖓᓗᒋᑦ ᐊᒻᒪᓗ ᖃᐅᔨᑎᓪᓗᒋᑦ 
ᑲᑎᒪᔩᑦ ᓱᓇᑐᐃᓐᓇᓂᒃ ᐃᑲᔪᐃᔪᖕᓇᖅᑐᓂᒃ 
ᓄᓇᓕᖕᒥᑕᓄᑦ.

• ᐱᕙᓪᓕᐊᖃᑕᐅᖃᑦᑕᕐᓗᑎᑦ ᐊᒻᒪᓗ 
ᕿᒥᕐᕈᓗᒋᑦ ᐊᑐᐊᒐᓂᒃ, ᐸᕐᓇᐅᑎᓂᒃ ᐊᒻᒪᓗ 
ᑐᕌᖓᔪᓂᒃ ᓄᓇᓕᖕᒥᑦ ᒐᕙᒪᒃᑯᓐᓄᑦ.

• ᕼᐋᒻᓚᒃᑯᓐᓂᑦ ᑲᑎᒪᖃᑕᐅᖃᑦᑕᕐᓗᑎᑦ ᐊᒻᒪᓗ 
ᑲᑎᒪᔨᐅᓛᖏᓐᓂᑦ.

• ᑐᓴᐅᒪᑎᒋᐊᕐᓗᒋᑦ ᐊᐅᓛᖅᑎᑦᑎᓂᐅᑉ ᒥᒃᓵᓄᑦ 
ᐊᒻᒪᓗ ᐊᐅᓚᑦᑎᓂᖏᑦ ᓄᓇᓕᖕᒥᑦ ᒐᕙᒪᒃᑯᑦ.

• ᐊᓯᒧᑦ ᐅᖃᐅᓯᕆᖃᑦᑕᙱᓪᓗᒋ.
• ᐊᓯᖏᓐᓂᒃ ᓱᓇᑐᐃᓐᓇᕐᓂᒃ 
ᐱᓕᕆᖃᑦᑕᕐᓗᑎᑦ 
ᐱᓕᕆᐊᖑᖁᔭᐅᔪᓂᒡᓘᓐᓃᑦ ᕼᐋᒻᓚᒃᑯᑦ 
ᑲᑎᒪᔨᖏᓐᓄᑦ.

ᓴᙱᓂᐅᔪᑦ ᐊᒻᒪᓗ ᐱᔭᒃᓴᐅᑏᑦ ᓄᓇᕗᒻᒥ 
ᕼᐋᒻᓚᐅᔪᓄᑦ ᑕᐃᒪᐅᑎᓪᓗᒋᑦ ᖁᓛᓃᑦᑐᑦ ᒪᕐᕉᒃ 
ᐱᖁᔭᕐᓂᑦ ,  ᐊᒥᓱᑦ ᐱᖁᔭᐃᑦ ᐊᑐᕐᓂᐊᖅᑐᑦ 
ᐃᓚᖏᓐᓄᑦ ᓄᓇᓕᖕᒥᑦ ᒐᕙᒪᐅᔪᒧᑦ. ᐃᓚᐅᔪᑦ:

• ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᕐᒥᒃ 
ᖃᐅᔨᓴᐃᓂᕐᒧᑦ ᐱᖁᔭᖅ

• ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᐱᖁᔭᖅ

ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ

• ᓄᓇᕗᒻᒥ ᐱᔭᐅᔪᖕᓇᕐᓂᖏᑦ ᑐᑭᓯᐅᒪᔾᔪᑏᑦ 
ᐊᒻᒪᓗ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓂᒃ 
ᒥᐊᓂᖅᓯᓂᕐᒧᑦ ᐱᖁᔭᖅ

• ᓄᓇᕗᒻᒥ ᐱᓕᕆᔪᑦ 
ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐊᒻᒪᓗ 
ᐊᑦᑕᕐᓇᖅᑐᖃᙱᓐᓂᕐᒧᑦ ᐱᖁᔭᖅ ᐊᒻᒪᓗ 
ᒪᓕᒐᕋᓛᑦ

• ᓄᓇᕗᒻᒥ ᐊᑐᖅᑕᐅᔪᑦ ᐅᖃᐅᓯᓄᑦ ᐱᖁᔭᖅ
• ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ
• ᓄᓇᕗᒻᒥ ᑐᐊᕕᓇᖅᑐᓕᕆᓂᕐᒧᑦ ᐱᖁᔭᖅ
• ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᕐᒥᒃ 
ᖃᐅᔨᓴᐃᓂᕐᒧᑦ ᐱᖁᔭᖅ

• ᕿᒻᒦᑦ ᒥᒃᓵᓄᑦ ᐱᖁᔭᖅ

ᐱᓕᕆᐊᑦ ᐊᒻᒪᓗ 
ᐱᔭᒃᓴᐅᑎᒋᔭᐅᔪᑦ
ᐱᓕᕆᐊᖓ ᒪᐃᔭᐅᑉ, ᕼᐋᒻᓚᒃᑯᓐᓄᑦ 
ᑲᑎᒪᔨᐅᑉ, ᐊᒻᒪᓗ ᑎᑎᕋᖅᑎᐅᑉ / ᐊᖓᔪᖅᑳᖅ 
ᕼᐋᒻᓚᒃᑯᓐᓂᑦ ᐊᐅᓚᑦᑎᔨᓗᐊᖑᔪᑦ ᕼᐋᒻᓚᐅᔪᓂᑦ 
ᓄᓇᕗᒻᒥᑦ. ᐱᔭᒃᓴᐅᑎᖏᑦ ᓇᓗᓇᐃᔭᖅᓯᒪᔪᒃᑯᑦ 
ᐅᖃᐅᓯᐅᓂᐊᖅᑐᑦ ᐃᓚᒋᔭᐅᔪᖅ 3-ᒥᑦ: 
ᐱᔭᒃᓴᐅᑏᑦ.

ᑖᒻᓇ ᐃᓚᒋᔭᐅᔪᖅ ᑕᐅᑐᒐᖃᖅᑐᖅ ᑕᒪᑐᒧᙵ 
ᐃᓚᒋᔭᐅᔪᒥᒃ - ᐱᒻᒪᕆᐅᓂᖓ ᐱᑦᑕᐅᔪᓂᒃ 
ᐱᓕᕆᖃᑎᒌᖕᓂᖃᕐᓂᖏᑦ ᐊᔾᔨᒌᙱᑦᑐᓂᒃ 
ᐱᓕᕆᐊᓖᑦ.  ᑐᓴᐅᒪᑎᑦᑎᓂᖅ ᓄᓇᓕᖕᒥᐅᓂᒃ 
ᐊᒻᒪᓗ ᑐᓴᒐᒃᓴᓂᒃ ᐱᕙᓪᓕᐊᔪᓂᒃ, ᑐᑭᓯᐊᓗᒋᑦ 
ᐊᓯᖏᑦ ᐃᓄᐃᑦ ᑕᐅᑐᒐᖏᑦ, ᐊᐱᖅᓱᖃᑦᑕᕐᓗᓂ 
ᕼᐋᒻᓚᒃᑯᑦ ᑲᑎᒪᑎᓪᓗᒋᑦ, ᐊᖏᕈᑎᖃᕐᓗᑎᒃ, 
ᐊᒻᒪᓗ ᐊᑐᖃᑦᑕᕐᓂᖅ ᑲᑎᒪᔩᑦ ᐊᑕᐅᓯᐅᓂᖏᓐᓄᑦ 
ᐃᓱᒪᓕᐅᕆᔭᕌᖓᑕ ᐱᕈᐃᑎᑦᑎᓂᕐᒧᑦ 
ᐃᒃᐱᒍᓱᖃᑎᒌᖕᓂᕐᒥᒃ ᐊᒻᒪᓗ ᐅᒃᐱᕆᔭᖃᕐᓂᕐᒥᒃ 
ᓄᓇᓕᖕᒥᑦ ᑲᒪᔨᓄᑦ ᐱᓕᕆᐊᖏᓐᓂᒃ 
ᐱᓕᕆᐊᖃᖅᑎᓪᓗᒋᑦ. 

ᐅᕝᕙ ᐃᓚᖏᑦ ᖃᐅᔨᔭᐅᔪᑦ ᐱᓕᕆᖃᑎᒌᖕᓂᕐᒧᑦ 
ᓄᓇᓕᖕᒥᑦ ᒐᕙᒪᐅᔪᒥᑦ.

ᐱᓕᕆᖃᑎᒌᖕᓂᖏᑦ ᕼᐋᒻᓚᒃᑯᑦ 
ᑲᑎᒪᔩᑦ
ᐊᑑᑎᖃᕐᓂᐊᕐᓗᓂ, ᑲᑎᒪᔩᑦ 
ᐱᓕᕆᖃᑎᒌᒋᐊᖃᖅᑐᑦ. ᑖᒻᓇ 
ᐊᒃᓱᕈᕐᓇᖅᑑᔪᖕᓇᖅᑐᖅ, ᐊᔾᔨᒌᙱᑦᑐᓂᒃ 
ᐃᓱᒪᖃᖅᑎᓪᓗᒋᑦ, ᑕᐅᑐᒐᖃᖅᑎᓪᓗᒋᑦ ᐊᒻᒪᓗ 
ᐊᑐᖅᓯᒪᓂᑯᖃᖅᑎᓪᓗᒋᑦ ᑲᑎᒪᔪᓄᐊᕈᑎᔭᖓᑦ. 
ᐱᓕᕆᖃᑎᒌᖕᓂᐊᕐᓗᓂ ᐊᑑᑎᖃᖅᑐᒃᑯᑦ, ᐅᕝᕙ 
ᐱᑕᐅᔪᑦ ᐊᑐᖅᑕᐅᖃᑦᑕᖅᑐᑦ ᒪᓕᒐᒃᓴᐃᑦ:

• ᑐᓵᓗᓂ ᐊᒻᒪᓗ ᐃᒃᐱᒍᓱᒡᕕᒋᓗᒋᑦ 
ᐊᓯᖏᓐᓄᑦ ᐃᓱᒪᒋᔭᐅᔪᑦ.

• ᓈᒻᒪᒃᑐᓂᒃ ᐊᐱᕆᖃᑦᑕᕐᓗᓂ ᐊᓯᖏᓐᓄᑦ 
ᑲᑎᒪᔨᓂᑦ ᐊᒻᒪᓗ ᑐᑭᓯᐊᒋᐊᕐᓗᒋᑦ ᑭᐅᔭᖏᑦ.

• ᑲᑎᒪᔪᓃᖃᑦᑕᕐᓗᓂ ᐅᒃᑯᐃᖓᔪᒥᒃ 
ᐃᓱᒪᖃᕐᓗᓂ ᐊᒻᒪᓗ 
ᖃᓄᐃᓕᐅᕈᑎᖃᕈᖕᓇᕐᓗᓂ, 
ᐱᓕᕆᖃᑎᒌᒍᒪᓂᖃᕐᓗᓂ.

• ᐅᖃᓪᓚᐅᓯᖃᕐᓗᓂ ᐱᔾᔪᑕᐅᔪᓂᒃ, 
ᐃᓄᖕᒥᐅᖏᑦᑐᖅ.

• ᐊᖏᖃᑕᐅᓗᓂ ᐊᖏᕈᑎᖃᙱᑦᑐᒧᑦ 
ᐊᒻᒪᓗ ᑐᑭᓯᐊᓗᒋᑦ ᖃᓄᐃᓕᐅᕈᑕᐅᔪᑦ 
ᐊᔾᔨᒌᙱᓐᓂᐅᔪᑦ ᖃᓄᐃᖏᒻᒪᑕ.

• ᐅᖃᐅᓯᖃᖅᑕᐃᓕᓗᓂ ᐊᓯᒧᑦ.
• ᐅᖃᓪᓚᒡᓗᓂ ᐊᑕᐅᓯᕐᒥᒃ ᓂᐱᖃᕐᓂᒃᑯᑦ 
- ᐃᒃᐱᒍᓱᒡᕕᒋᓗᒍ ᐊᒻᒪᓗ ᐃᑲᔪᑐᕐᓗᒍ 
ᐃᓱᒪᓕᐅᕈᑕᐅᕌᓂᒃᐸᑦ.

ᐱᓕᕆᖃᑎᒌᖕᓂᖏᑦ 
ᕼᐋᒻᓚᒃᑯᓐᓄᑦ ᑲᑎᒪᔩᑦ ᐊᓯᖏᓪᓗ 
ᐱᓕᕆᖃᑎᒋᔭᐅᔪᑦ
ᕼᐋᒻᓚᒃᑯᓐᓄᑦ ᑲᑎᒪᔩᑦ ᐱᓕᕆᖃᑎᖃᖃᑦᑕᖅᑐᑦ 
ᐊᓯᖏᓐᓂᒃ ᐱᓕᕆᖃᑎᒋᔭᐅᔪᓂᒃ ᐊᒻᒪᓗ 
ᐱᖃᖃᑕᐅᔪᓂᒃ, ᓲᕐᓗ ᐊᓯᖏᓐᓂᒃ ᒐᕙᒪᐅᔪᓂᑦ, 
ᐱᔾᔪᔾᔨᔨᓂᒃ, ᑲᑎᒪᔨᓂᒃ, ᓇᖕᒥᓂᓕᖕᓂᑦ, 
ᑮᓇᐅᔭᖃᖅᑎᑦᑎᔨᓂᒃ, ᐊᒻᒪᓗ ᑮᓇᐅᔭᓂᒃ 
ᐱᕈᐃᑎᑦᑎᓇᓱᙱᑦᑐᓂᒃ.

ᐊᒥᓱᑦ ᑮᓇᐅᔭᖃᖅᑎᑦᑎᔪᑦ, 
ᐅᕝᕙᓘᓐᓃᑦ ᐱᓕᕆᖃᑎᒌᖃᑦᑕᖅᑐᑦ 

ᑮᓇᐅᔭᖃᖅᑎᑦᑎᓂᐊᕐᓗᑎᒃ, ᓄᓇᓕᖕᒥᑦ 
ᖃᓄᐃᓕᐅᕐᓂᐅᔪᓄᑦ ᐊᒻᒪᓗ ᑐᕌᖓᔪᓄᑦ. 
ᑲᒪᒋᑉᓗᒋᑦ ᑕᒪᒃᑯᐊ, ᕼᐋᒻᓚᒃᑯᓐᓄᑦ ᑲᑎᒪᔩᑦ 
ᐱᔭᒃᓴᐅᑎᖃᖅᑐᑦ ᐃᒪᓐᓇ:

• ᐋᔩᖃᑎᒋᓗᒋᑦ ᐊᒻᒪᓗ/ᐅᕝᕙᓘᓐᓃᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐊᒻᒪᓗ ᑐᓂᕐᕈᓯᐊᓄᑦ 
ᐊᖏᖃᑎᒌᒍᑎᓕᐅᕐᓗᑎᒃ.

• ᐅᓂᑉᑳᓕᐅᕐᓗᑎᒃ ᐊᒻᒪᓗ ᑮᓇᐅᔭᐃᑦ ᒥᒃᓵᓄᑦ 
ᑎᑎᖅᑲᐅᑎᓂᒃ, ᐱᔭᕆᐊᖃᕐᓂᒃᑯᑦ.

• ᑕᑯᒃᓴᐅᑎᓪᓗᒋᑦ ᒪᓕᒐᑎᒍᑦ ᐊᒻᒪᓗ 
ᒪᓕᒐᓕᕆᓂᕐᒧᑦ ᐱᔭᒃᓴᐅᑏᑦ 
ᒪᓕᒃᑕᐅᒐᓗᐊᕐᒪᖔᑕ.

• ᐅᑉᓗᒥᒨᓕᖅᓯᒪᔪᓂᒃ ᑐᓂᖃᑦᑕᕐᓗᒋᑦ ᑐᕌᖓᔪᑦ 
ᒥᒃᓵᓄᑦ ᐊᒻᒪᓗ ᐱᔨᑦᑎᕋᐅᑏᑦ.

• ᑐᑭᓯᐅᒪᔾᔪᑎᓂᒃ ᐱᖃᑦᑕᕐᓗᓂ ᐊᒻᒪᓗ 
ᐅᖃᐅᑎᓗᒋᑦ ᑐᕌᖓᔫᑉ ᒥᒃᓵᓄᑦ, 
ᐱᔨᑦᑎᕋᐅᑏᑦ, ᐊᒻᒪᓗ ᐊᐅᓛᖅᑎᑦᑎᓃᑦ.

ᕼᐋᒻᓚᒃᑯᓐᓄᑦ ᑲᑎᒪᔩᑦ ᐊᒻᒪᓗ 
ᓄᓇᓕᖕᒥᑦ ᑲᒪᖃᑦᑕᖅᑐᑦ
ᑐᓴᐅᒪᖃᑦᑕᐅᑎᓂᖅ ᐱᒻᒪᕆᐅᔪᖅ 
ᐱᓕᕆᖃᑎᒌᑦᑎᐊᕐᓂᕐᒧᑦ ᓄᓇᓕᖕᒥᐅᓂᒃ ᐊᒻᒪᓗ 
ᑲᑐᔾᔨᖃᑎᒌᓂᑦ.  ᐱᒻᒪᕆᐅᓗᐊᖅᑐᖅ ᕼᐋᒻᓚᒃᑯᑦ 
ᑲᑎᒪᔨᖏᓐᓄᑦ ᐊᑕᐅᓯᕐᒥᒃ ᓂᐱᖃᕐᓗᑎᒃ 
ᐃᓱᒪᓕᐊᖏᓐᓂᑦ ᕼᐋᒻᓚᒃᑯᑦ ᑲᑎᒪᔩᑦ.

ᐊᑐᖅᑕᐅᔪᖕᓇᖅᑐᑦ ᑐᓴᐅᒪᑎᑦᑎᓂᕐᒧᑦ 
ᓄᓇᓕᖕᒥᐅᓂᑦ ᐃᓚᐅᔪᑦ:
ᕼᐋᒻᓚᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ – 
ᑲᑎᒪᓃᑦ ᑐᓴᖅᑕᐅᑎᓯᒪᓗᒋᑦ ᐊᒻᒪᓗ ᐃᓄᐃᑦ 
ᖃᐃᓯᒪᔪᖕᓇᕐᓂᖏᓐᓄᑦ ᑐᓴᐅᒪᑎᓪᓗᒋᑦ. 
ᖃᐅᖁᔨᓂᕐᓂᑦ ᐃᓚᐅᔭᕆᐊᖃᖅᑐᑦ 
ᑲᑎᒪᔾᔪᑎᒃᓴᐃᑦ ᐊᒻᒪᓗ ᐃᓕᑕᕆᓗᒋᑦ 
ᐊᔾᔨᐅᖏᑦᑐᒃᑯᑦ ᖃᐃᖁᔭᐅᓯᒪᔪᑦ.

ᐃᓄᓗᒃᑖᓂᒃ ᑲᑎᒪᑎᑦᑎᓂᕐᓂᑦ – ᐱᔾᔪᑕᐅᔪᖅ 
ᑲᑎᒪᓂᕐᒥᑦ ᑐᓴᐅᒪᔭᐅᑎᓪᓗᒍ ᐊᒻᒪᓗ 
ᑲᑎᒪᕝᕕᐅᓂᐊᖅᑐᖅ ᓇᓗᓇᐃᕐᓗᒍ, 
ᐊᓯᐊᓃᓐᓂᐊᖅᐸᑦ ᕼᐋᒻᓚᒃᑯᑦ ᑲᑎᒪᕝᕕᖓᓂᑦ.

ᐊᓯᖏᑦ ᑐᓴᐅᒪᑎᑦᑎᔾᔪᑏᑦ – ᑐᓴᖅᑕᐅᑎᓪᓗᒍ 
ᐊᑐᖅᑐᒃᑯᑦ ᓄᓇᓕᖕᒧᑦ, ᓲᕐᓗ ᐱᕙᓪᓕᐊᔪᓄᑦ 
ᐅᖃᓕᒫᒐᕋᓛᖅ, ᑎᑎᖅᑲᐅᓯᕝᕕᒃᑰᖅᑐᒃᑯᑦ, 

ᓴᓂᕋᕐᒧᐊᖅᓯᒪᔪᒃᑯᑦ, ᐊᒻᒪᓗ ᐃᓄᓗᒃᑖᓄᑦ 
ᑐᕌᖓᔪᒃᑯᑦ.

ᕼᐋᒻᓚᒃᑯᑦ ᑲᑎᒪᔩᑦ ᐊᒻᒪᓗ 
ᐱᓕᕆᔨᖏᑦ ᐱᓕᕆᖃᑎᒌᖕᓂᖏᑦ
ᕼᐋᒻᓚᒃᑯᑦ ᑲᑎᒪᖏᑦ ᐊᑕᐅᓯᕐᒥᒃ ᐱᓕᕆᔨᖃᖅᑐᑦ 
- ᕼᐋᒻᓚᒃᑯᓐᓄᑦ ᑎᑎᕋᖅᑎ/ᐊᖓᔪᖅᑳᖅ

• ᕼᐋᒻᓚᒃᑯᓐᓄᑦ ᑲᑎᒪᔩᑦ ᐱᓕᕆᔨᑖᖃᑦᑕᖅᑐᑦ, 
ᖃᓄᐃᓕᐅᖁᔨᓗᑉᑎᒃ, ᐊᒻᒪᓗ ᕿᒥᕐᕈᑉᓗᒍ, 
ᐊᒻᒪᓗ ᐸᐸᓪᓗᒍ ᕼᐋᒻᓚᒃᑯᓐᓄᑦ ᑎᑎᕋᖅᑎ/
ᐊᖓᔪᖅᑳᖅ.

• ᕼᐋᒻᓚᒃᑯᑦ ᑲᑎᒪᔨᖏᑦ ᐊᑐᐊᒐᓕᐅᖃᑦᑕᖅᑐᑦ 
ᑐᑭᓕᐅᖅᓯᒪᔪᓂᒃ ᕼᐋᒻᓚᒃᑯᓐᓄᑦ 
ᑎᑎᕋᖅᑎᐅᑉ/ᐊᖓᔪᖅᑳᑉ 
ᐱᔪᖕᓇᖅᑎᑦᑎᓂᖓᓂᒃ ᐊᒻᒪᓗ 
ᐱᔭᒃᓴᐅᑎᖏᓐᓂᑦ.

• ᕼᐋᒻᓚᒃᑯᓐᓄᑦ ᑎᑎᕋᖅᑎ/ᐊᖓᔪᖅᑳᖅ 
ᐱᓕᕆᔨᑖᖃᑦᑕᖅᑐᖅ, ᐃᓱᒪᑕᕆᔭᐅᑉᓗᓂ, 
ᐊᒻᒪᓗ ᐋᖅᑭᒋᐊᖃᑦᑕᖅᖢᓂᒋᑦ ᐊᓯᓗᒃᑖᖏᑦ 
ᐱᓕᕆᔩᑦ.

ᕼᐋᒻᓚᒃᑯᑦ ᑲᑎᒪᔨᖏᑦ ᖃᐅᔨᒪᔭᕆᐊᖃᖅᑕᖏᑦ 
ᑭᒡᓕᒋᔭᖏᑦ ᐱᓕᕆᐊᖏᓐᓄᑦ ᐊᒻᒪᓗ 
ᕼᐋᒻᓚᒃᑯᓐᓄᑦ ᑎᑎᕋᖅᑎᐅᑉ/ᐊᖓᔪᖅᑳᑉ 
ᐱᓕᕆᐊᖓᓂᒃ ᐃᓱᒪᙱᓪᓗᑎᒃ.

• ᕼᐋᒻᓚᒃᑯᑦ ᑲᑎᒪᔨᖏᑦ ᖃᐅᔨᒪᔭᕆᐊᖃᖅᑐᑦ 
ᐱᓕᕆᐊᖏᓐᓂᒃ ᕼᐋᒻᓚᒃᑯᓐᓄᑦ 
ᑎᑎᕋᖅᑎᐅᑉ/ᐊᖓᔪᖅᑳᑉ ᐊᒻᒪᓗ ᐊᓯᖏᑦᑕ 
ᐱᓕᕆᔩᑦ.

• ᕼᐋᒻᓚᒃᑯᑦ ᑲᑎᒪᔩᖏᑦ ᐋᖅᑭᒃᓯᖃᑦᑕᖅᑐᑦ 
ᐊᒥᓱᓂᒃ ᖃᓄᐃᓕᐅᖁᔨᓂᐅᔪᓂᒃ ᐊᒻᒪᓗ 
ᐊᑐᐊᒐᓂᒃ ᕼᐋᒻᓚᒃᑯᓐᓄᑦ ᐊᐅᓚᑦᑎᓂᕐᓄᑦ 
ᐊᒻᒪᓗ ᑐᑭᐅᔪᓂᒃ ᐱᓕᕆᐊᕐᒧᑦ.

• ᕼᐋᒻᓚᒃᑯᓐᓄᑦ ᑎᑎᕋᖅᑎ/ᐊᖓᔪᖅᑳᖅ ᐊᒻᒪᓗ 
ᐱᓕᕆᔩᑦ ᐊᑐᖃᑦᑕᖅᑐᑦ ᕼᐋᒻᓚᒃᑯᑦ ᑲᑎᒪᔩᑦ 
ᖃᓄᐃᓕᐅᖁᔭᖏᓐᓂᒃ ᐊᒻᒪᓗ ᐊᑐᐊᒐᖏᓐᓂᒃ 
ᐊᒻᒪᓗ ᖃᐅᑕᒫᑦ ᐱᓕᕆᐊᕆᑉᓗᒋᑦ 
ᐊᐅᓪᓛᖅᑎᑦᑎᓂᕐᒥᑦ ᐱᔾᔪᑎᖃᖅᑐᑦ.

• ᐃᓚᐅᑎᙱᖦᖢᑎᒃ ᕼᐋᒻᓚᒃᑯᑦ ᖃᐅᑕᒫᑦ 
ᐊᐅᓛᖅᑎᑦᑎᓂᖓᓐᓄᑦ, ᕼᐋᒻᓚᒃᑯᑦ ᑲᑎᒪᔨᖏᑦ 
ᐊᓯᖏᓐᓂᒃ ᐱᓕᕆᐊᖃᖃᑦᑕᕈᖕᓇᖅᑐᑦ 
ᐃᓄᓗᒃᑖᓄᑦ ᐱᔾᔪᑎᖃᖅᑐᓂᒃ.



5

ᐱᓕᕆᐊᓄᑦ ᐊᒻᒪᓗ ᐱᔭᒃᓴᐅᑎᓄᑦ ᐃᖕᒥᓂᒃ ᐆᒃᑐᕋᐃᓂᖅ

1. ᓱᓇᐅᕙᑦ ᒪᕐᕉᒃ ᐱᖁᔮᒃ ᓄᓇᕗᒻᒥ ᐋᖅᑭᒃᓯᓯᒪᔪᑦ ᓄᓇᓕᖕᒥᑦ ᒐᕙᒪᐅᔪᒧᑦ? 
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 2.

2. What are some of the practices that help Councillors work together effectively? 
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 3.

3. What role does communications play in promoting good relationships with 
community residents and organizations?  
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 4.

4. Does Council hire, supervise, and discipline municipal staff members other than the 
SAO/CAO?
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 4.

ᓂᕈᐊᖅᑕᐅᓯᒪᑉᓗᑎᑦ ᓯᕗᓕᐅᖅᑎᐅᓂᕐᒧᑦ, 
ᐊᒃᓱᕈᖅᖢᑎᑦ ᐱᓕᕆᖃᑦᑕᖅᑐᑎᑦ ᓄᓇᓖᑦ 
ᓄᓇᓕᑦᑎᐊᕙᐅᓂᖅᓴᐅᓕᕐᓂᐊᕐᓗᒍ. 
ᑕᒪᓐᓇ ᐊᔪᕐᓇᐃᓐᓇᕈᖕᓇᙱᑦᑐᖅ - 
ᑭᑐᓗᒃᑖᑦ ᖁᕕᐊᓱᒃᑎᓐᓂᖅ ᐊᔪᖅᑕᑎᑦ 
ᑐᑭᖃᖅᑐᖅ ᓈᒻᒪᒋᔭᐅᖃᑦᑕᙱᑦᑐᖕᓇᖅᑐᑎᑦ 
ᐃᓱᒪᓕᐊᕆᔭᖕᓄᑦ.  ᑭᓯᐊᓂ, 
ᐱᓕᕆᖃᑎᒌᖕᓂᖃᑦᑎᐊᕈᕕᑦ ᐅᖃᐅᓯᐅᓂᖓᑐᑦ 
ᖁᓛᓂᑦ, ᐃᒃᐱᒍᓱᒡᕕᐅᓕᖅᐸᓪᓕᐊᓂᐊᖅᑐᑎᑦ 
ᐊᒻᒪᓗ ᐅᒃᐱᕆᔭᐅᓗᑎᑦ ᓄᓇᓕᖕᒥᐅᓂᑦ 
ᓇᓗᙱᓐᓂᖃᓕᕐᓗᑎᒃ ᐱᓂᐊᕐᖃᕋᕕᑦ 
ᐱᐊᓂᖕᓂᐊᕐᓗᒋᑦ ᐱᑦᑕᐅᔪᓂᒃ ᑭᑐᓗᒃᑖᓄᑦ 
ᓄᓇᓕᖕᒥᑦ.

ᖃᕆᑕᐅᔭᒃᑯᑦ ᐱᔭᐅᔪᖕᓇᖅᑐᑦ
ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᖕᓇᖅᑐᑦ ᐱᓕᕆᐊᑦ 
ᐊᒻᒪᓗ ᐱᔭᒃᓴᐅᑏᑦ ᒥᒃᓵᓄᑦ, ᖃᐅᔨᒋᐊᕐᓗᒋᑦ 
ᐱᕝᕕᐅᔪᖕᓇᖅᑐᑦ.

ᕼᐋᒻᓚᐅᔪᓄᑦ ᐱᖁᔭᖅ
ᕼᐋᒻᓚᐅᔪᓄᑦ ᐱᖁᔭᖅ ᖃᓄᐃᓕᐅᖅᑎᑦᑎᖃᖅᑐᖅ 
ᓄᓇᕗᑦ 24-ᖑᔪᑦ ᕼᐋᒻᓚᖏᓐᓄᑦ ᖃᓄᖅ 
ᓂᕆᐅᒋᔭᐅᖕᒪᖔᑕ ᐱᓕᕆᐊᖃᕐᓂᐊᕐᓗᑎᒃ 
ᖃᓄᐃᓕᐅᕐᓂᕆᔭᖏᓐᓂᑦ.  ᐊᕕᒃᓯᒪᔪᖅ 

II ᐱᖁᔭᕐᒥᑦ - ᐃᓚᒋᔭᐅᔪᑦ 32 ᐊᒻᒪᓗ 
33 - ᐱᓕᕆᐊᖃᖅᑐᑦ ᕼᐋᒻᓚᒃᑯᑦ ᑲᑎᒪᔩᑦ 
ᐱᔭᒃᓴᐅᑎᖏᓐᓂᑦ. ᑕᐃᑯᙵᕈᑎ ᐊᑐᕐᓗᒍ 
ᐊᔾᔨᓕᐅᖅᓯᒪᔪᑑᖓᓗᒍ ᐱᖁᔭᖅ ᐱᓂᐊᕐᓗᒍ.
file:///E:/
Downloads/635423168201875000-
314879935-consrsnwt1988ch-1%20(4).
pdf

ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ ᓄᓇᓕᖕᓄᑦ 
ᐱᖁᔭᖅ
ᕼᐋᒻᓚᐅᔪᓄᑦ ᐱᖁᔭᖅ-ᑎᑐᑦ, ᓄᓇᓕᐸᐅᔭᐃᑦ 
ᐊᒻᒪᓗ ᓄᓇᓕᖕᓄᑦ ᐱᖁᔭᖅ-ᒥᑦ 
ᐱᔭᕆᐊᖃᖅᑐᓕᒃ, ᐊᑐᖅᑕᐅᔪᒃᓴᓂᒃ, ᐊᒻᒪᓗ 
ᒪᓕᒐᓕᕆᓂᒃᑯᑦ ᐱᔭᒃᓴᐅᑎᓂᒃ ᕼᐋᒻᓚᒃᑯᑦ 
ᐱᓕᕆᐊᖏᓐᓂᒃ ᑲᒪᓂᐊᕐᓗᓂ ᓄᓇᓕᖕᓂᑦ 
ᓄᓇᓕᐸᐅᔭᐅᔪᓄᑦ, ᓄᓇᓕᐅᔪᓂᓪᓘᓐᓃᑦ 
(ᐃᖃᓗᐃᑦ ᒫᓐᓇ ᑕᒡᕙᑐᐊᖑᔪᖅ).  ᐱᖁᔭᖅ 
ᒪᓂᒪᔪᖅ ᐊᔾᔨᓕᐅᖅᓯᒪᔪᑐᑦ ᐅᕙᓂ ᑐᕌᕈᑎᒥ:
file:///E:/
Downloads/635302392195156250-
2143437484-consrsnwt1988cc-8%20(1).
pdf

file:///E:/Downloads/635423168201875000-314879935-consrsnwt1988ch-1%20(4).pdf
file:///E:/Downloads/635423168201875000-314879935-consrsnwt1988ch-1%20(4).pdf
file:///E:/Downloads/635423168201875000-314879935-consrsnwt1988ch-1%20(4).pdf
file:///E:/Downloads/635423168201875000-314879935-consrsnwt1988ch-1%20(4).pdf
file:///E:/Downloads/635302392195156250-2143437484-consrsnwt1988cc-8%20(1).pdf 
file:///E:/Downloads/635302392195156250-2143437484-consrsnwt1988cc-8%20(1).pdf 
file:///E:/Downloads/635302392195156250-2143437484-consrsnwt1988cc-8%20(1).pdf 
file:///E:/Downloads/635302392195156250-2143437484-consrsnwt1988cc-8%20(1).pdf 

ᐱᔭᒃᓴᑏᑦ
ᕼᐋᒻᓚᒃᑯᑦ ᑲᑎᒪᔨᖏᑦᑕ 
ᐱᔭᒃᓴᐅᑎᖏᑦ
ᓂᕈᐊᖅᑕᐅᓯᒪᔪᑦ ᕼᐋᒻᓚᒃᑯᑦ ᑲᑎᒪᔨᖏᑦ 
ᐊᐅᓚᑦᑎᓂᕐᒧᑦ ᑎᒥᐅᑉᓗᑎᒃ ᕼᐋᒻᓚᒃᑯᓐᓄᑦ 
ᐊᒻᒪᓗ ᓴᙱᓂᖏᓐᓂᒃ ᐱᓯᒪᑉᓗᑎᒃ, ᑕᒪᐃᓐᓄᑦ 
ᒪᓕᒐᐅᔪᓄᑦ ᐊᒻᒪᓗ ᐊᐅᓚᑦᑎᓂᐅᔪᓄᑦ.

ᕼᐋᒻᓚᒃᑯᑦ ᑲᑎᒪᔨᖏᑦ ᐱᔭᒃᓴᐅᑎᖃᖅᑐᑦ 
ᐱᑦᑎᐊᕈᑎᓂᖃᖅᑐᒥᑦ, ᐋᖅᑭᐅᒪᔪᒥᑦ, ᐊᒻᒪᓗ 
ᐱᑦᑕᐅᔪᒥᒃ ᒐᕙᒪᖃᕐᓗᓂ ᓄᓇᓕᒃ. ᑕᒪᑐᒧᙵ 
ᑎᑭᐅᑎᓂᐊᕐᓗᓂ, ᐅᖃᐅᓯᐅᖅᑲᐅᓂᖓᑐᑦ, 
ᕼᐋᒻᓚᒃᑯᓐᓄᑦ ᑲᑎᒪᔩᑦ ᐃᓚᖏᓐᓂᒃ ᐊᒻᒪᓗ 
ᑐᑭᓕᐅᖅᓯᒪᔪᓂᒃ ᓴᙱᓂᕐᓂᒃ ᑐᓂᔭᐅᖃᑦᑕᖅᑐᑦ 
ᕼᐋᒻᓚᐅᔪᓄᑦ ᐱᖁᔭᕐᒥᑦ, ᓄᓇᓕᐸᐅᔭᐃᑦ, ᑕᐅᓐ 
ᐊᒻᒪᓗ ᓄᓇᓕᖕᓄᑦ ᐱᖁᔭᕐᒥᑦ, ᐊᓯᖏᓪᓗ 
ᒪᓕᒐᓂᑦ. 

ᐃᓚᖏᑦ ᐱᓕᕆᐊᒃᓴᐃᑦ ᐱᔭᕆᐊᖃᖅᑐᑦ ᒪᓕᒃᖢᒋᑦ 
ᕼᐋᒻᓚᐅᔪᓄᑦ ᐱᖁᔭᖅ ᐊᒻᒪᓗ ᓄᓇᓕᐸᐅᔭᐃᑦ, 
ᑕᐅᓐ ᐊᒻᒪᓗ ᓄᓇᓕᖕᓄᑦ ᐱᖁᔭᖅ  
ᕼᐋᒻᓚᒃᑯᓐᓄᑦ ᑲᑎᒪᔩᑦ ᖃᓄᐃᓕᐅᕈᑎᖃᕐᓂᖅ 
ᐊᔪᖅᑐᑦ ᑭᓯᐊᓂ ᐊᑐᕐᓗᒋᑦ. ᐆᒃᑑᑎᒋᓗᒍ, 
ᑎᒃᑯᐊᖅᓯᓗᓂ ᕼᐋᒻᓚᒃᑯᓐᓄᑦ ᑎᑎᕋᖅᑎᒥᒃ/
ᐊᖓᔪᖅᑳᒥᒃ ᐋᖅᑭᒃᓯᓗᑎᒡᓗ ᐅᑭᐅᑕᒫᖅ 
ᑮᓇᐅᔭᖅᑑᑎᒥᒃ ᐱᔭᒃᓴᐅᑎᒋᔭᐅᔪᑦ.

ᕼᐋᒻᓚᒃᑯᓐᓄᑦ ᑲᑎᒪᔩᑦᑕᐅᖅ ᐃᓱᒪᖅᓲᑎᒋᔭᖏᓐᓂᒃ 
ᐱᓕᕆᐊᖃᕐᒥᔪᑦ. ᑕᐃᒪᓐᓇᐃᑉᐸᑕ, ᐃᓱᒪᖅᓱᖅᑐᑦ 
ᕼᐋᒻᓚᒃᑯᑦ ᑲᑎᒪᔨᖏᑦ ᐃᓱᒪᓕᐅᕐᓂᐊᕐᓗᑎᒃ 
ᑲᔪᓯᑎᓐᓂᐊᕐᓗᒍ ᑲᔪᓯᑎᓐᓂᐊᙱᓪᓗᒍᓘᓐᓃᑦ. 
ᐆᒃᑑᑎᒋᓗᒍ, ᑲᑎᒪᔨᐊᓛᖅᑖᕐᓗᑎᒃ 
ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᓂᒃ 
ᐊᔪᙱᓐᓂᐊᕐᓂᖓᓄᑦ ᓄᑖᒥᒃ ᕿᑎᒡᕕᖕᒧᑦ 
ᐃᓱᒪᖅᓲᑎᒋᔭᖓᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ.  
ᕼᐋᒻᓚᒃᑯᓐᓄᑦ ᑲᑎᒪᔩᑦ ᑕᐃᒪᓐᓇᐃᑦᑐᓄᑦ 
ᑲᑎᒪᔨᐊᓛᓕᐅᕆᐊᖃᖅᑎᑕᐅᖏᑦᑐᑦ.

ᒪᐃᔭ ᐊᒻᒪᓗ ᑲᑎᒪᔩᑦ ᓂᕆᐅᒋᔭᐅᔪᑦ ᐃᒪᓐᓇ:
• ᓯᕗᓕᐅᖅᑎᐅᓗᑎᒃ ᐊᒻᒪᓗ ᑭᒡᒐᖅᑐᕐᓗᒍ 
ᓄᓇᓕᒃ ᐃᓗᐃᑦᑑᖓᓗᒍ.  

• ᐋᖅᑭᒃᓯᓗᑎᒃ ᕼᐋᒻᓚᒃᑯᑦ ᑕᐅᑐᒐᖏᓐᓂᒃ 
ᐊᒻᒪᓗ ᓯᕗᓪᓕᖅᐸᐅᑎᔪᒪᔭᖏᓐᓂᒃ 
ᐃᓗᐃᑦᑑᖓᔪᒃᑯᑦ ᐸᕐᓇᐃᓂᒃᑯᑦ.

• ᐋᖅᑭᒃᓯᓗᑎᒃ ᐊᒻᒪᓗ ᑲᒪᒋᓗᒋᑦ ᐊᑐᐊᒐᐃᑦ 
ᐊᒻᒪᓗ ᑐᕌᖓᔪᑦ.

• ᐃᓱᒪᓕᐅᕐᓗᑎᒃ - ᐊᑐᕐᓗᒋᑦ ᑐᑭᓯᐅᒪᔾᔪᑏᑦ 
ᐊᒻᒪᓗ ᖃᐅᔨᓴᐃᑦᑎᐊᕐᓃᑦ. 

• ᐅᖃᖃᑎᒌᖏᓐᓇᖃᑦᑕᕐᓗᓯ, ᕼᐋᒻᓚᒃᑯᓐᓄᑦ 
ᑎᑎᕋᖅᑎᒥᑦ/ᐊᖓᔪᖅᑳᒥᑦ, ᐊᒻᒪᓗ 
ᐃᓄᓗᒃᑖᓂᒃ.

• ᐊᐅᓚᑦᑎᐊᕐᓗᒋᑦ ᕼᐋᒻᓚᒃᑯᑦ 
ᐱᕝᕕᒋᖃᑦᑕᖅᑕᖏᑦ ᐊᒻᒪᓗ ᐃᑑᑎᖃᖅᑐᒃᑯᑦ.

• ᐊᔪᙱᑕᓗᒃᑖᖏᑦ ᐊᑐᕐᓗᒋᑦ ᓄᓇᓕᒃ 
ᐊᑦᑕᕐᓇᖅᑐᖃᖅᑕᐃᓕᑎᓪᓗᒍ, 
ᖃᓄᐃᖏᑎᓪᓗᒍ ᐊᒻᒪᓗ ᐆᒻᒪᕆᒃᑑᑎᓪᓗᒍ.

ᐊᒻᒪᓗ ᐱᔭᒃᓴᐅᑎᖏᓐᓄᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ, 
ᐃᓚᖏᑦ ᐱᔭᒃᓴᐅᑏᑦ ᑐᓂᔭᐅᖃᑦᑕᖅᑐᑦ ᒪᐃᔭᒧᑦ, 
ᑲᑎᒪᔨᓄᑦ, ᑎᑎᕋᖅᑎᒧᑦ/ᐊᖓᔪᖅᑳᒧᑦ ᐊᒻᒪᓗ 
ᕼᐋᒻᓚᒃᑯᓐᓄᑦ ᐱᓕᕆᔨᓄᑦ.  ᐱᔭᒃᓴᐅᑎᐅᔪᑦ 
ᐅᖃᐅᓯᐅᔪᑦ ᐊᑖᓂᑦ.

ᒪᐃᔭ ᖃᓄᐃᓕᐅᖃᑦᑕᖅᐸ?
ᒪᐃᔭ ᑕᑯᒃᓴᐅᓛᖑᔪᖅ ᕼᐋᒻᓚᒃᑯᓐᓂᑦ 
ᑲᑎᒪᔨᐅᖃᑎᒋᔭᖏᓐᓂᑦ, ᐊᒻᒪᓗ 
ᐱᐊᓂᑦᑎᐊᕈᖕᓇᕐᓂᖏᑦ ᐊᑐᕋᔪᒃᑐᑦ ᒪᐃᔭ 
ᓯᕗᓕᐅᖅᑎᐅᓂᖓᓄᑦ.  ᐃᓚᒋᔭᐅᑉᓗᓂ 
ᑲᑎᒪᔩᑦ ᐱᓕᕆᐊᖏᓐᓄᑦ, ᒪᐃᔭ - ᕼᐋᒻᓚᒃᑯᑦ 
ᐊᖓᔪᒃᖠᐅᓛᕆᔭᖓᑦ ᐃᓱᒪᑕᐅᓂᕐᓄᑦ - 
ᐊᓯᖏᓐᓂᒃ ᐱᓕᕆᐊᒃᓴᖃᒃᑲᓐᓂᖅᑐᖅ.

ᐊᑐᖅᑕᐅᓂᖏᑦ ᐊᑐᖅᑕᐅᔪᑦ ᐅᖃᐅᓰᑦ 
ᕼᐋᒻᓚᐅᔪᓄᑦ ᐱᖁᔭᕐᒦᑦᑐᑦ, ᒪᐃᔭ 
ᐃᒪᓐᓇᐃᓐᓂᐊᖅᐳᖅ:

• ᐋᖅᑭᐅᒪᑎᓪᓗᒋᑦ ᐊᒻᒪᓗ 
ᐱᑕᐅᔫᑎᓪᓗᒍ ᑲᑎᒪᓂᓗᒃᑖᖏᑦ 
ᐊᒻᒪᓗ ᐃᓱᒪᓕᐅᕈᑎᖃᖃᑦᑕᕐᓗᓂ 
ᐊᐱᖅᑯᑕᐅᔪᓗᒃᑖᓄᑦ ᓯᕗᓪᓕᖅᐹᒥᑦ 
ᐱᒋᐊᕐᓗᒋᑦ ᐱᐅᒋᔭᐅᔪᒥᒃ ᑲᑎᒪᔨᓄᑦ 
ᐃᓗᐃᑦᑑᖓᓗᑎᒃ. 

• ᓯᕗᓕᐅᖅᑎᐅᓗᓂ ᐊᒻᒪᓗ ᖃᓄᐃᓕᐅᖁᓗᒋᑦ 
ᑲᑎᒪᔩᑦ.

• ᑲᒪᐃᓐᓇᖃᑦᑕᕐᓗᓂ ᒪᓕᒐᐅᔪᓗᒃᑖᑦ 
ᐊᐅᓚᑦᑎᔪᑦ ᓄᓇᓕᖕᒥᑦ ᐊᒻᒪᓗ ᓄᓇᕗᒻᒥᑦ 
ᒪᓕᒃᑕᐅᒐᓗᐊᕐᓂᖏᓐᓄᑦ.

• ᐃᓱᒪᙱᓐᓂᕆᔭᖏᑦ, ᑲᒪᑦᑎᐊᖏᓐᓂᖏᑦ, 
ᐊᒻᒪᓗ ᓯᖁᒥᑦᑎᓂᖏᑦ ᐱᓕᕆᐊᖏᓐᓂᑦ 
ᐱᓕᕆᔩᑦ ᐅᕝᕙᓘᓐᓃᑦ ᑲᑎᒪᔩᑦ 
ᐋᖅᑭᒋᐊᖅᑕᐅᑎᓪᓗᒋᑦ.

• ᕼᐋᒻᓚᒃᑯᑦ ᑲᑎᒪᖏᑦ ᑐᓴᐅᒪᑎᖃᑦᑕᕐᓗᒋᑦ 
ᐊᒻᒪᓗ ᖃᓄᐃᓕᐅᖁᓗᒋᑦ ᓱᓇᑐᐃᓐᓇᓂᖅ 
ᐱᐅᓯᒋᐊᖅᓯᓂᖃᕈᖕᓇᖅᑐᑦ ᑮᓇᐅᔭᓕᕆᓂᕐᒧᑦ 
ᐊᒻᒪᓗ ᖃᓄᐃᖏᑦᑎᐊᕐᓂᖓᓄᑦ ᓄᓇᓕᐅᑉ.

• ᑮᓇᐅᔭᒃᓴᐃᑦ ᐊᑎᓕᐅᖃᑦᑕᖅᑕᖏᑦ 
ᐊᑭᓕᐅᑕᐅᔪᓗᒃᑖᓂᑦ ᐱᔾᔪᑎᑉᓗᒍ ᕼᐋᒻᓚᒃᑯᑦ 
(ᑎᓂᔭᐅᓯᒪᙱᑉᐸᑦ ᕼᐋᒻᓚᒃᑯᓐᓄᑦ 
ᑲᑎᒪᔨᐅᔪᒧᑦ ᑎᒃᑯᐊᖅᑕᐅᓯᒪᔪᒧᑦ ᕼᐋᒻᓚᒃᑯᑦ 
ᑲᑎᒪᔨᖏᓐᓄᑦ).

• ᓴᖅᑭᑎᓪᓗᒋᑦ ᑲᑎᒪᔨᓄᑦ 
ᓈᓴᖅᑕᐅᔪᓄᑦ ᐅᓂᑉᑳᑦ ᑕᑯᒃᓴᐅᑎᑦᑎᔪᑦ 
ᐃᓱᒪᒋᔭᐅᖏᓐᓂᐅᔪᓂᒃ, ᓈᒻᒪᙱᑦᑐᓂᒃ 
ᐅᕝᕙᓘᓐᓃᑦ ᐊᔾᔨᒌᙱᓂᖃᖅᑐᓂᑦ 
ᖃᐅᔨᔭᐅᔪᑦ ᑎᑎᖅᑲᐅᑎᖏᓐᓂᑦ ᐅᕝᕙᓘᓐᓃᑦ 
ᑮᓇᐅᔭᓕᕆᕝᕕᖏᓐᓂᑦ ᕼᐋᒻᓚᒃᑯᑦ.

• ᖃᓄᐃᓕᐅᖁᓗᒋᑦ ᐱᓕᕆᔨᐅᔪᑦ 
ᕼᐋᒻᓚᒃᑯᓐᓄᑦ.

ᕼᐋᒻᓚᒃᑯᑦ ᑲᑎᒪᔨᖏᑦ 
ᓱᓕᕆᖃᑦᑕᖅᐸᑦ?
ᐱᓕᕆᐊᖏᑦ ᐱᓕᕆᐊᕆᑦᑎᐊᕐᓗᒋᑦ, ᑲᑎᒪᔩᑦ 
ᐱᓕᕆᐊᒥᖕᓂᒃ ᑲᒪᑦᑎᐊᕆᐊᖃᖅᑐᑦ ᓄᓇᓕᖕᒧᑦ 
ᐊᒻᒪᓗ ᑕᐅᑐᒐᕆᓗᒍ ᓯᕗᓂᒃᓴᖏᑦ. ᑲᑎᒪᔩᑦ 
ᓴᙱᓂᖏᑦ ᐊᒻᒪᓗ ᖃᓄᐃᓕᐅᖅᑎᑦᑎᓂᖓᑦ 
ᐊᑐᖅᑐᖅ ᐅᖃᐅᓯᕆᔪᖕᓇᕐᓂᖏᑦ ᐃᓱᒫᓘᑎᖏᑦ 
ᐊᒻᒪᓗ ᐊᓯᖏᑦ ᐊᖏᖃᑕᐅᑎᓪᓗᒋᑦ 
ᐱᔾᔪᑎᒋᔭᖏᓐᓂᑦ. 

ᕼᐋᒻᓚᒃᑯᓐᓄᑦ ᑲᑎᒪᔨᐅᔪᖅ ᖃᐅᔨᓴᕆᐊᖃᖅᑐᖅ 
ᖃᑉᓯᐊᕐᔪᖕᓂᑦ ᐃᓚᒋᔭᐅᔪᓂᑦ ᐱᑦᑕᐅᔪᒥᑦ 
ᓄᓇᓕᖕᒥᑦ ᒐᕙᒪᐅᔪᒥᑦ.

• ᐃᓱᒪᒋᖅᑲᐅᑕᐅᓗᒍ ᓄᓇᓕᐅᑉ ᐱᔪᒪᔭᖏᑦ 
ᐃᖕᒥᓂᐅᖏᑦᑐᖅ.

• ᓴᕆᒪᒋᓗᒍ ᖃᐅᔨᒪᔭᐅᓂᕆᔭᖓ ᕼᐋᒻᓚᒃᑯᑦ.
• ᐱᑦᑕᐅᔪᒃᑯᑦ ᐃᓕᖅᑯᓯᖃᕐᓗᓂ ᐊᒻᒪᓗ 
ᐊᔾᔨᒌᒃᑎᑦᑎᓂᒃᑯᑦ.

• ᖃᐅᔨᒪᓗᒋᑦ ᒪᓕᒐᒃᑯᑦ ᑭᒡᓕᖃᕐᓂᐅᔪᑦ 
ᓄᓇᓕᐅᑉ ᒐᕙᒪᒃᑯᖏᑦᑕ.

• ᐱᒻᒪᕆᐅᑎᓪᓗᒋᑦ ᒫᓐᓇᐅᔪᖅ ᐊᒻᒪᓗ 
ᐊᑐᖅᑐᓂᒃ ᐊᑐᐊᒐᓕᐅᕆᓂᕐᒥᒃ.

• ᐃᒃᐱᒍᓱᒡᕕᒋᓗᒋᑦ ᕼᐋᒻᓚᒃᑯᓐᓄᑦ ᐱᓕᕆᔩᑦ 
ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᐊᖏᑦ.

• ᐊᑐᖅᑕᐅᑎᓪᓗᒋᑦ ᐸᐃᓛᓕᕆᓃᑦ ᐊᒻᒪᓗ 
ᒪᓕᒃᑕᐅᓂᖏᑦ.

• ᓄᓇᕗᒻᒥᑦ ᐊᒻᒪᓗ ᑲᓇᑕᒥᑦ ᒪᓕᒐᖏᑦ 
ᑲᒪᒋᖃᑦᑕᕐᓗᒋᑦ ᓄᓇᓕᖕᒥᑦ ᒐᕙᒪᒃᑯᓐᓅᖓᔪᑦ.

ᐱᓕᕆᐊᖏᑦ ᕼᐋᒻᓚᒃᑯᓐᓄᑦ 
ᑎᑎᕋᖅᑎᐅᑉ/ᐊᖓᔪᖅᑳᑉ
ᕼᐋᒻᓚᒃᑯᓐᓄᑦ ᑎᑎᕋᖅᑎ/ᐊᖓᔪᖅᑳᖅ 
ᐱᓕᕆᔨᐅᔪᖅ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 
ᑎᒃᑯᐊᖅᑕᐅᔭᕆᐊᖃᖃᑦᑕᖅᑐᖅ ᐸᐃᓛᒃᑯᑦ 
ᒪᓕᒡᓗᒋᑦ ᕼᐋᒻᓚᐅᔪᓄᑦ ᐱᖁᔭᕐᒥᑦ, ᐃᓚᒋᔭᐅᔪᖅ 
43. 

ᖃᓄᐃᓕᐅᖁᔨᓂᖓᑕ ᒪᐃᔭᐅᑉ, ᕼᐋᒻᓚᒃᑯᓐᓄᑦ 
ᑎᑎᕋᖅᑎ/ᐊᖓᔪᖅᑳᖅ ᐱᔭᒃᓴᐅᑎᖃᖅᑐᖅ 
ᑎᑎᕋᖅᓯᒪᔪᓂᑦ ᕼᐋᒻᓚᐅᔪᓄᑦ ᐱᖁᔭᕐᒥᑦ  
ᐃᓚᒋᔭᐅᔪᖅ 47, ᐃᒪᓐᓇ:

• ᖃᐅᔨᓴᕐᓗᒋᑦ ᐊᒻᒪᓗ ᖃᓄᐃᓕᐅᖁᓗᒋᑦ 
ᐱᓕᕆᐊᕆᔭᖏᑦ ᕼᐋᒻᓚᒃᑯᑦ, ᐊᓯᖏᑦ 
ᐱᓕᕆᔨᐅᔪᑦ, ᐊᒻᒪᓗ ᐊᓯᖏᑦ ᐱᓕᕆᔨᐅᔪᑦ.

• ᐊᑐᐊᒐᖏᑦ ᕼᐋᒻᓚᒃᑯᑦ ᑲᑎᔨᓄᑦ 
ᐊᑐᓕᖅᑎᓪᓗᒋᑦ.

• ᐅᖃᐅᔾᔨᖃᑦᑕᕐᓗᓂ ᕼᐋᒻᓚᒃᑯᑦ ᑲᑎᒪᖏᓐᓄᑦ.
• ᖃᐅᔨᓴᕐᓗᒋᑦ ᐊᒻᒪᓗ ᐅᓂᑉᑲᐅᓯᕆᓗᒋᑦ 
ᕼᐋᒻᓚᒃᑯᑦ ᐱᓕᕆᐊᓗᒃᑖᖏᑦ 
ᐱᔭᕆᐊᖃᖅᑎᑕᐅᓂᖏᑦᑎᒍᑦ ᑲᑎᒪᓄᑦ.

• ᓇᓚᐅᑦᑖᖅᑕᐅᔪᑦ ᑮᓇᐅᔭᓕᐊᖑᔪᓄᑦ ᐊᒻᒪᓗ 
ᑮᓇᐅᔭᓂᒃ ᐊᑐᕐᓂᑯᓄᑦ ᐱᓕᕆᐊᖑᓗᒋᑦ 
ᒪᓕᒡᓗᒋᑦ ᕼᐋᒻᓚᐅᔪᓄᑦ ᐱᖁᔭᖏᑦ.

• ᐱᓕᕆᐊᖑᓗᑎᒃ ᑳᓐᑐᕌᒃᓗᑖᑦ ᐊᒻᒪᓗ 
ᐱᒋᐊᖅᑎᑕᐅᓗᑎᒃ ᐱᔭᕆᐊᖃᖅᑎᑕᐅᓂᒃᑯᑦ 
ᕼᐋᒻᓚᒃᑯᑦ ᑲᑎᒪᔨᖏᓐᓄᑦ.

• ᐊᓯᖏᓐᓂᒃ ᐱᓕᕆᐊᖃᕐᓗᓂ ᕼᐋᒻᓚᒃᑯᑦ 
ᑲᑎᒪᔨᖏᓐᓄᑦ ᐱᖁᔭᐅᔪᓂᒃ.



ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ

ᕼᐋᒻᓚᒃᑯᓐᓄᑦ ᑎᑎᕋᖅᑎᐅᑉ/ᐊᖓᔪᖅᑳᑉ ᐊᓯᖏᑦ 
ᐱᓕᕆᐊᒃᓴᖏᑦ ᑎᑎᕋᖅᓯᒪᔪᑦ ᕼᐋᒻᓚᐅᔪᓄᑦ 
ᐱᖁᔭᕐᒥᑦ. ᑭᓯᐊᓂ, ᕼᐋᒻᓚᒃᑯᓐᓄᑦ ᑲᑎᒪᔩᑦ 
ᑎᒃᑯᐊᖅᓯᔪᖕᓇᖅᑐᑦ ᐊᓯᖏᓐᓂᒃ ᐱᓕᕆᔨᓂᒃ 
ᒪᓕᒐᑎᒍᑦ ᒪᓕᒃᖢᒍ ᐃᓚᒋᔭᐅᔪᖅ 44 
ᐱᓕᕆᐊᕆᓂᐊᕐᓗᒋᑦ ᒪᓕᒐᒃᑰᖅᑐᑦ ᐱᓕᕆᐊᒃᓴᖏᑦ 
ᕼᐋᒻᓚᒃᑯᓐᓄᑦ ᑎᑎᕋᖅᑎᐅᑉ/ᐊᖓᔪᖅᑳᑉ. 
ᐱᓕᕆᐊᒃᓴᐃᑦ ᐅᑯᐊᖑᔪᑦ:

• ᐱᓯᒪᓗᒍ ᕼᐋᒻᓚᒃᑯᑦ ᓂᐱᐅᑎᖏᑦ 
ᐊᒻᒪᓗ ᐃᓕᔭᐅᓗᓂ ᑎᑎᖅᑲᐅᑎᓄᑦ 
ᐱᔭᕆᐊᖃᖅᑎᑕᐅᔪᓂᑦ.

• ᕼᐋᒻᓚᒃᑯᑦ ᑲᑎᒪᓂᓗᒃᑖᖏᓐᓃᖃᑦᑕᕐᓗᓂ 
ᑎᑎᕋᐅᓯᕆᓗᒋᓪᓗ ᓇᓚᐅᑦᑎᔪᒃᑯᑦ 
ᐋᖅᑭᒃᑕᐅᔪᓗᒃᑖᑦ, ᐃᓱᒪᓕᐊᖑᔪᑦ, ᐊᒻᒪᓗ 
ᑲᑎᒪᓃᑦ.

• ᐱᓕᕆᐊᕆᓗᒋᑦ ᐊᒻᒪᓗ ᐱᓯᒪᓗᒋᑦ ᑲᑎᒪᔾᔪᑏᑦ 
ᐊᓯᖏᓪᓗ ᑎᑎᖅᑲᐅᑎᖏᑦ ᕼᐋᒻᓚᒃᑯᑦ 
ᑲᑎᒪᔨᖏᑦᑕ ᐊᒻᒪᓗ ᑲᑎᒪᔨᐊᓛᖏᑦᑕ.

• ᐱᓯᒪᓗᒋᑦ ᐱᓕᕆᐊᖑᖅᑲᐅᑕᐅᔪᑦ ᐸᐃᓛᖏᑦ 
ᕼᐋᒻᓚᒃᑯᑦ.

• ᑐᓂᓯᓗᓂ ᐊᔾᔨᖏᓐᓂᒃ ᐸᐃᓛᑦ ᐊᒻᒪᓗ 
ᑲᑎᒪᔾᔪᑏᑦ ᐊᓯᖏᓪᓗ ᐃᓄᓗᒃᑖᓄᑦ 
ᑎᑎᖅᑲᐅᑏᑦ ᒪᓕᒡᓗᒋ ᕼᐋᒻᓚᐅᔪᓄᑦ ᐱᖁᔭᖅ.

• ᐸᐸᑐᑦᑎᐊᕐᓗᒋᑦ ᑮᓇᐅᔭᓗᒃᑖᑦ ᐊᒻᒪᓗ 
ᒥᐊᓂᕆᖅᓯᔾᔪᑎᖏᑦ ᕼᐋᒻᓚᒃᑯᑦ.

• ᐱᓗᒋᑦ ᑮᓇᐅᔭᓗᒃᑖᑦ ᐱᒋᔭᐅᔪᑦ ᐅᕝᕙᓘᓐᓃᑦ 
ᐊᓯᖏᓐᓄᑦ ᐊᑮᑦᑐᕆᔭᐅᔪᑦ ᕼᐋᒻᓚᒃᑯᓐᓄᑦ.

• ᐊᑭᓕᐅᑕᐅᔪᓗᒃᑖᑦ ᑮᓇᐅᔭᐃᑦ ᕼᐋᒻᓚᒃᑯᓐᓂᑦ 
ᒪᓕᒡᓗᑎᒃ ᕼᐋᒻᓚᐅᔪᓄᑦ ᐱᖁᔭᕐᒥᑦ 
ᐃᓚᒋᔭᐅᔪᓄᓪᓗ ᐸᐃᓛᓄᑦ.

• ᑮᓇᐅᔭᓄᑦ ᑐᖅᑯᖅᓯᓯᒪᕝᕖᑦ ᐱᐊᓂᒃᓯᒪᔪᑦ 
ᐊᒻᒪᓗ ᓇᓚᐅᑦᑎᓯᒪᔪᑦ ᐱᔭᐅᓯᒪᔪᑦ 
ᐊᑭᓕᐅᑕᐅᔪᓪᓗ ᐱᓯᒪᓗᒋᑦ ᕼᐋᒻᓚᒃᑯᓐᓄᑦ.

• ᐱᐊᓂᒃᓯᒪᔪᑦ ᐊᒻᒪᓗ ᓇᓚᐅᑦᑎᓯᒪᔪᑦ 
ᑮᓇᐅᔭᓄᑦ ᑐᖅᑯᖅᓯᓯᓴᕝᕖᑦ ᐱᒋᔭᐅᔪᑦ 
ᐱᓯᒪᓗᒋᑦ ᐊᒻᒪᓗ ᐊᑭᓕᒐᒃᓴᖏᑦ ᕼᐋᒻᓚᒃᑯᑦ 
ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓗᒃᑖᑦ ᑮᓇᐅᔭᐃᑦ 
ᖃᓄᐃᖓᓂᖏᓐᓂᒃ ᐊᒃᑐᖅᓯᓯᒪᔪᑦ.

• ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᐅᑏᑦ 
ᐱᓕᕆᐊᖑᖃᑦᑕᕐᓗᑎᒃ ᒪᓕᒡᓗᒋᑦ 
ᕼᐋᒻᓚᐅᔪᓄᑦ ᐱᖁᔭᖅ ᓴᖅᑭᑕᐅᔪᓪᓗ 

ᖃᖓᒃᑯᑐᐃᓐᓇᖅ  ᕼᐋᒻᓚᒃᑯᑦ ᑲᑎᒪᔨᖏᓐᓄᑦ 
ᐱᖁᔭᐅᔪᑦ. 

• ᑮᓇᐅᔭᐃᑦ ᒥᒃᓵᓄᑦ ᑐᑭᓯᐅᒪᔾᔪᑎᓂᒃ 
ᑐᓂᓯᖃᑦᑕᕐᓗᓂ ᕼᐋᒻᓚᒃᑯᓐᓂᑦ ᐱᔾᔪᑎᖃᖅᑐᑦ 
ᒥᓂᔅᑕᐅᑉ ᐱᖁᔭᖏᑦ.

ᐃᓱᒪᑕᐅᓃᑦ ᐊᐅᓚᑦᑎᔨᓄᑦ
ᐊᑑᑎᖃᖅᑐᒥᑦ ᐱᓕᕆᖃᑎᒌᖕᓂᖃᕐᓂᖅ 
ᕼᐋᒻᓚᒃᑯᑦ ᑲᑎᒪᔨᖏᑦ - ᐃᓱᒪᑕᐅᓂᐅᔪᑦ 
ᓄᓇᓕᖕᒥᑦ ᒐᕙᒪᐅᔪᑦ - ᐊᒻᒪᓗ ᕼᐋᒻᓚᒃᑯᓐᓄᑦ 
ᑎᑎᕋᖅᑎ/ᐊᖓᔪᖅᑳᖅ ᐊᒻᒪᓗ ᐱᓕᕆᔩᑦ - 
ᐊᐅᓚᑦᑎᔨᐅᔪᑦ - ᑐᙵᕕᑦᑎᐊᕙᐅᔪᖅ ᕼᐋᒻᓚᒃᑯᑦ 
ᐱᓕᕆᓂᖃᕐᕕᒋᔪᖕᓇᖅᑕᖏᑦ. ᐱᓕᕆᖃᑎᒌᒃᑐᑦ 
ᕼᐋᒻᓚᒃᑯᑦ ᑲᑎᒪᔨᖏᑦ ᐊᒻᒪᓗ ᖃᓂᒌᒋᐊᖃᖅᑐᑦ 
ᐊᒻᒪᓗ ᐱᓕᕆᖃᑎᒌᒐᔪᒡᓗᑎᒃ. ᐱᓕᕆᐊᓗᖓᑦ 
ᕼᐋᒻᓚᒃᑯᑦ ᑲᑎᒪᔨᖏᑦ ᓯᕗᓕᐅᖅᑎᐅᓗᑎᒃ 
ᐊᒻᒪᓗ ᐋᖅᑭᒃᓯᓗᑎᒃ ᐊᑐᐊᒐᓂᒃ. ᕼᐋᒻᓚᒃᑯᓐᓄᑦ 
ᑎᑎᕋᖅᑎ/ᐊᖓᔪᖅᑳᖅ ᐊᑐᐊᒐᐃᑦ ᒥᒃᓵᓄᑦ 
ᐅᖃᐅᔾᔨᔨᐅᔪᖅ ᐊᒻᒪᓗ ᑲᒪᖃᑦᑕᖅᑐᖅ ᕼᐋᒻᓚᒃᑯᑦ 
ᑲᑎᒪᔩᑦ ᐊᑐᐊᒐᖏᑦ ᐊᑐᖅᑕᐅᓗᑎᒃ.

ᐱᓕᕆᔩᑦ, ᕼᐋᒻᓚᒃᑯᓐᓄᑦ ᑎᑎᕋᖅᑎᒧᑦ/
ᐊᖓᔪᖅᑳᒧᑦ ᐱᖁᔭᐅᓗᑎᒃ, 
ᑐᓴᐅᒪᑎᑦᑎᔭᕆᐊᖃᖅᑐᑦ ᕼᐋᒻᓚᒃᑯᑦ 
ᑲᑎᒪᔨᖏᓐᓂᑦ ᐱᕙᓪᓕᐊᔪᓂᒃ ᐊᒻᒪᓗ 
ᐱᓕᕆᐊᖑᓂᐊᖅᑐᓂᒃ  . ᐊᑐᓂ ᐱᔾᔪᑕᐅᔪᑦ 
ᖃᐅᔨᓴᖅᑕᐅᑦᑎᐊᕆᐊᖃᖃᑦᑕᖅᑐᖅ 
ᑲᑎᒪᔩᑦ ᐊᓯᐊᒍᖔᖅ ᐱᔭᕆᐊᖃᖅᐸᑕ 
ᐃᓱᒪᒃᓴᖅᓯᐅᕆᔪᖕᓇᕐᓂᐊᕐᒪᑕ. ᐊᐅᓚᑦᑎᓂᕐᒧᑦ 
ᐱᓕᕆᔩᑦ ᐱᓕᕆᓂᑯᖃᖅᑐᑦ ᐊᒻᒪᓗ 
ᖃᐅᔨᒪᓂᖃᖅᖢᑎᒃ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ 
ᐱᓕᕆᐊᖏᓐᓄᑦ ᐱᔭᕆᐊᖃᖅᑕᖏᓐᓂᒃ 
ᐱᓕᕆᐊᖃᑦᑎᐊᕐᓂᐊᕐᓗᑎᒃ. 

ᐃᒪᓐᓇᐃᖃᑦᑕᕐᒪᑦ, ᐊᕕᒃᓯᒪᓂᖏᑦ 
ᐃᓱᒪᑕᐅᓃᑦ ᐊᑐᐊᒐᖏᑦ ᐊᒻᒪᓗ ᐊᐅᓚᑦᑎᔩᑦ 
ᐊᔪᕐᓇᙱᑲᐅᑎᒋᖃᑦᑕᙱᒻᒪᑕ. ᐊᔪᕐᓇᕐᒪᑦ, 
ᖃᓕᕆᓕᖅᓯᒪᓂᖃᖃᑦᑕᕐᓂᐊᖅᑐᑦ 
ᑖᑉᑯᓄᙵ. ᑭᓯᐊᓂ, ᐊᑐᓂ ᖃᐅᔨᒪᔪᑦ 
ᐱᖃᑖᑕ ᐱᓕᕆᐊᖓᓂᒃ ᐊᒻᒪᓗ 
ᐱᓕᕆᐊᖏᑦ ᐊᑐᐃᓐᓇᐅᑉᓗᑎᒃ, ᐃᖕᒥᖕᓄᑦ 
ᐃᒃᐱᒍᓱᖃᑎᒌᖕᓂᖃᕐᓂᐊᖅᑐᑦ ᐊᒻᒪᓗ 
ᐊᑐᑦᑎᐊᕈᖕᓇᕐᓗᑎᒃ ᐊᐅᓚᑦᑎᓂᕐᒥᒃ ᕼᐋᒻᓚᒃᑯᑦ 
ᐊᒻᒪᓗ ᖃᓄᐃᓕᐅᕐᓂᖏᓐᓂᒃ.

ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ

ᕼᐋᒻᓚᒃᑯᑦ ᑲᑎᒪᖏᑦ ᐊᒻᒪᓗ ᐱᓕᕆᔩᑦ ᐃᖕᒥᖕᓄᑦ ᓂᕆᐅᒋᔭᖃᕐᓂᖏᑦ:
ᓱᓇᓂᒃ ᕼᐋᒻᓚᒃᑯᑦ ᑲᑎᒪᖏᑦ 

ᓂᕆᐅᒋᔭᖃᕆᐊᖃᖅᐸᑦ ᐱᓕᕆᔨᓂᑦ?
ᐱᓕᕆᔩᑦ ᓱᓇᓂᒃ ᓂᕆᐅᒋᔭᖃᕆᐊᖃᖅᐸᑦ 

ᕼᐋᒻᓚᒃᑯᑦ ᑲᑎᒪᖏᓐᓂᑦ? 
ᒪᓕᒡᓗᒋᑦ ᖃᓄᐃᓕᐅᖁᔨᓂᖏᑦ ᕼᐋᒻᓚᒃᑯᑦ 
ᑲᑎᒪᖏᑦᑕ.

ᐱᓕᕆᔩᑦ ᐊᒻᒪᓗ ᓄᓇᓕᖕᒥᐅᑕᐃᑦ ᑲᒪᒋᖃᑦᑕᕐᓗᒋᑦ 
ᐃᒃᐱᒍᓱᒡᕕᒋᓂᖃᕐᓂᒃᑯᑦ.

ᐊᑐᓕᖅᑎᓪᓗᒋᑦ ᐊᑐᐊᒐᐃᑦ, ᐃᓱᒪᓕᐅᕐᓃᑦ, ᐊᒻᒪᓗ 
ᐸᐃᓛᑦ.

ᑐᑭᓯᐊᓗᒋᑦ ᐱᓕᕆᔩᑦ ᐱᓕᕆᐊᖏᑦ ᐊᒻᒪᓗ 
ᐱᔭᒃᓴᐅᑎᖏᑦ.

ᐱᓕᕆᐊᕆᓗᒋᑦ ᑐᕌᖓᔪᑦ ᐊᒻᒪᓗ ᐱᔨᑦᑎᕋᐅᑏᑦ. ᖃᐅᔨᒪᓗᒋᑦ ᑐᕌᖓᔪᑦ, ᐱᔨᑦᑎᕋᐅᑏᑦ, ᐊᒻᒪᓗ 
ᐊᐅᓛᖅᑎᑦᑎᓃᑦ.

ᐱᑦᑕᐅᔪᒥᒃ ᐃᓕᖅᑯᓯᖃᕐᓗᑎᑦ ᑲᒪᒋᔭᖃᖅᑎᓪᓗᑎᑦ 
ᐱᔾᔪᔾᔭᐅᔪᒥᒃ ᐊᒻᒪᓗ ᐃᓄᓗᒃᑖᓂᒃ.

ᑲᑎᒪᔪᓃᖃᑦᑕᕐᓗᑎᑦ ᐊᒻᒪᓗ 
ᐸᕐᓇᒃᓯᒪᑦᑎᐊᖃᑦᑕᕐᓗᑎᑦ ᑲᑎᒪᓂᐊᖅᑎᓪᓗᒋᑦ.

ᓇᓚᐅᑦᑎᔪᓂᒃ ᑐᑭᓯᐅᒪᔾᔪᑎᓂᒃ ᑐᓂᖃᑦᑕᕐᓗᒋᑦ 
ᕼᐋᒻᓚᒃᑯᑦ ᑲᑎᒪᔨᖏᑦ, ᐅᓂᑉᑳᓂᒃ, ᐊᒻᒪᓗ 
ᐅᖃᐅᔾᔨᖃᑦᑕᕐᓗᒋᑦ ᐃᓱᒪᓕᐅᕆᑦᑎᐊᕐᓂᕐᒧᑦ.

ᐊᑑᑎᖃᖅᑐᓂᒃ, ᐊᒻᒪᓗ ᖃᑯᑎᒃᑯᑦ, 
ᐊᒃᓱᕈᕐᓇᖅᑐᓂᒃ, ᐃᓱᒪᓕᐅᕆᖃᑦᑕᕐᓗᑎᑦ ᐊᑐᕐᓗᒋᑦ 
ᒪᓂᒪᔪᑦ ᑐᑭᓯᐅᒪᔾᔪᑏᑦ.

ᑐᑭᓯᓐᓇᑦᑎᐊᖅᑐᓂᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓂᒃ 
ᑐᓂᓯᖃᑦᑕᕐᓗᑎᑦ.

ᓈᒻᒪᒋᓗᒋᑦ ᕼᐋᒻᓚᒃᑯᑦ ᑲᑎᒪᔩᑦ ᐃᓱᒪᓕᐊᖏᓐᓂᒃ 
ᐃᑲᔪᕐᓗᒋᓪᓗ ᐱᓕᕆᔩᑦ ᐊᑐᓕᖅᑎᑦᑎᓇᓱᒃᑳᖓᑕ 
ᐃᓱᒪᓕᐊᕆᔭᐅᔪᓂᒃ ᐊᒻᒪᓗ ᐊᑐᐊᒐᓂᒃ.

ᐃᒃᐱᒍᓱᒡᕕᒋᓂᖃᕐᓗᒋᑦ ᕼᐋᒻᓚᒃᑯᑦ ᑲᑎᒪᔨᖏᑦ 
ᐊᒻᒪᓗ ᓄᓇᓕᖕᒥᐅᑕᐃᑦ.

ᕼᐋᒻᓚᒃᑯᓐᓄᑦ ᑲᑎᒪᔨᐅᔪᖅ 
ᐃᑲᔪᖅᑐᐃᓂᖃᕆᐊᖃᙱᑦᑐᖅ ᖃᑕᙳᑎᖏᓐᓄᑦ, 
ᐱᖃᓐᓈᖏᓐᓄᑦ, ᐱᓕᕆᐊᖃᕐᓂᕐᒧᑦ 
ᐱᓕᕆᖃᑎᒋᔭᖏᓐᓄᓪᓘᓐᓃᑦ.

ᐊᑐᕐᓗᒋᑦ ᑕᒪᕐᒥᒃ ᐸᐃᓛᑦ ᐊᔾᔨᒌᒃᑯᑦ. ᐃᑲᔪᖅᑐᕐᓗᒋᑦ ᐊᒻᒪᓗ ᒪᓕᖃᑦᑕᕐᓗᒋᑦ ᑕᒪᕐᒥᒃ 
ᕼᐋᒻᓚᒃᑯᑦ ᐸᐃᓛᖏᑦ.

ᒪᓕᒡᓗᒋᑦ ᒪᓕᒐᐃᑦ ᐊᒻᒪᓗ ᒪᓕᒐᑎᒍᑦ 
ᐱᔭᒃᓴᐅᑎᒋᔭᐅᔪᑦ.

ᕼᐋᒻᓚᒃᑯᓐᓄᑦ ᑲᑎᒪᔩᑦ ᐃᖢᐃᓵᕆᓂᐊᖏᓚᑦ 
ᐱᓕᕆᔨᓂᒃ ᐅᕝᕙᓘᓐᓃᑦ ᐃᓱᒪᑕᐅᓴᕐᕕᒋᓇᓱᒡᓗᒋᑦ.

ᐃᓄᓗᒃᑖᑦ ᑭᐅᑲᐅᑎᒋᖃᑦᑕᕐᓗᒋᑦ ᐊᒻᒪᓗ 
ᐃᓄᑦᑕᐅᓂᒃᑯᑦ.

ᐊᔪᕈᖕᓃᖅᓴᖅᑕᐅᓂᖏᓐᓄᑦ ᐃᑲᔪᖅᑐᕐᓗᒋᑦ 
ᐊᒻᒪᓗ ᐊᔪᙱᓐᓂᖅᑖᕐᓂᕐᒧᑦ ᐱᕙᓪᓕᐊᓂᖏᑦ 
ᕼᐋᒻᓚᒃᑯᓐᓄᑦ ᑎᑎᕋᖅᑎ/ᐊᖓᔪᖅᑳᖅ ᐊᒻᒪᓗ 
ᐱᓕᕆᔩᑦ.

ᖃᕆᑕᐅᔭᒃᑯᑦ ᐱᔭᐅᔪᖕᓇᖅᑐᑦ
ᑐᑭᓯᐅᒪᔾᔪᑎᓂᒃ ᐱᒃᑲᓐᓂᕈᒪᒍᕕᑦ 
ᐱᔭᒃᓴᐅᑎᒋᔭᐅᔪᑦ ᒥᒃᓵᓄᑦ, ᖃᐅᔨᒋᐊᕐᓗᒋᑦ 
ᐃᓚᒋᔭᐅᔪᑦ ᕼᐋᒻᓚᐅᔪᓄᑦ ᐱᖁᔭᕐᒥᑦ.

ᕼᐋᒻᓚᐅᔪᓄᑦ ᐱᖁᔭᖅ, ᐃᓚᒋᔭᐅᔪᖅ 32.1
• ᑐᑭᓕᐅᖅᓯᒪᔪᑦ ᑲᑎᒪᔩᑦ ᐱᔭᒃᓴᐅᑎᖏᓐᓂᑦ.  

ᕼᐋᒻᓚᐅᔪᓄᑦ ᐱᖁᔭᖅ, ᐃᓚᒋᔭᐅᔪᖅ 39 - 42
• ᑐᑭᓕᐅᖅᓯᒪᔪᑦ ᐱᔭᒃᓴᐅᑎᒃᑲᓐᓂᖏᓐᓂᑦ 
ᒪᐃᔭᐅᑉ ᐊᒻᒪᓗ ᒪᐃᔭᐅᑉ ᑐᒡᓕᖓᑕ

ᕼᐋᒻᓚᐅᔪᓄᑦ ᐱᖁᔭᖅ, ᐃᓚᒋᔭᐅᔪᖅ 47 
ᐊᒻᒪᓗ 48

• ᑐᑭᓕᐅᖅᓯᒪᔪᑦ ᐱᔭᒃᓴᐅᑎᖏᓐᓂᑦ 
ᕼᐋᒻᓚᒃᑯᓐᓄᑦ ᑎᑎᕋᖅᑎᐅᑉ/ᐊᖓᔪᖅᑳᑉ

ᐱᐊᓂᓚᐅᖏᒃᑯᕕᑦ, ᐊᑐᕐᓗᒍ ᑕᐃᑯᙵᕈᑎ 
ᐱᓂᐊᕐᓗᒍ ᐱᖁᔭᖅ ᐊᔾᔨᐅᓗᒍ.
file:///E:/
Downloads/635423168201875000-
314879935-consrsnwt1988ch-1%20(4).
pdf

file:///E:/Downloads/635423168201875000-314879935-consrsnwt1988ch-1%20(4).pdf
file:///E:/Downloads/635423168201875000-314879935-consrsnwt1988ch-1%20(4).pdf
file:///E:/Downloads/635423168201875000-314879935-consrsnwt1988ch-1%20(4).pdf
file:///E:/Downloads/635423168201875000-314879935-consrsnwt1988ch-1%20(4).pdf

ᐱᓕᕆᐊᒃᓴᐃᑦ ᐊᒻᒪᓗ 
ᐊᑐᖅᑕᐅᖃᑦᑕᖅᑐᑦ
ᑲᑎᒪᔩᑦ ᐊᑐᖃᑦᑕᖅᑐᑦ ᐊᔾᔨᒌᙱᑦᑐᓂᒃ 
ᓴᖅᑭᑕᐅᓯᒪᔪᓂᒃ ᐊᑐᖅᑕᐅᖃᑦᑕᖅᑐᓂᒃ 
ᐱᓕᕆᐊᕆᓂᐊᕐᓗᒋᑦ ᐱᓕᕆᐊᖏᑦ 
ᓂᕈᐊᖅᑕᐅᓯᒪᔫᑉ.  ᐊᑐᖅᑕᐅᖃᑦᑕᖅᑐᑦ 
ᐱᙳᖅᐸᓪᓕᐊᓯᒪᔪᑦ ᐊᒥᓱᓄᑦ ᐅᑭᐅᓄᑦ 
ᐃᑲᔪᕐᓂᐊᕐᓗᒋᑦ ᑲᑎᒪᔩᑦ ᐊᓯᖏᓪᓗ 
ᓂᕈᐊᖅᑕᐅᓯᒪᔪᑦ ᐱᓕᕆᐊᖏᓐᓂᒃ 
ᓈᒻᒪᒃᑐᒃᑯᑦ, ᐊᒻᒪᓗ ᐃᓱᒪᓕᐅᖅᓯᒪᓂᒃᑯᑦ. 
ᐃᓚᖏᑦ ᐱᓕᕆᐊᖏᑦ ᑲᑎᒪᔩᑦ - ᐊᒻᒪᓗ 
ᐊᑐᖅᑕᐅᖃᑦᑕᖅᑐᑦ ᐱᐊᓂᖕᓂᐊᕐᓗᒋᑦ - 
ᐅᖃᖅᓯᒪᔪᑦ ᑕᒡᕙᓂ ᐃᓚᒋᔭᐅᔪᒥᑦ.

ᓄᓇᓕᖕᒥᑦ ᒐᕙᒪᒃᑯᑦ ᑐᕌᖓᔪᖏᑦ 
ᐊᒻᒪᓗ ᐱᔨᑦᑎᕋᐅᑎᖏᑦ
ᕼᐋᒻᓚᒃᑯᑦ ᐱᔭᒃᓴᐅᑎᓗᐊᖏᓐᓂᑦ ᐃᓚᐅᔪᑦ 
ᐱᓕᕆᐊᕆᓗᒋᑦ ᑐᕌᖓᔪᑦ ᐊᒻᒪᓗ ᐱᔨᑦᑎᕋᐅᑏᑦ 
ᐃᒪᓐᓇᐃᑦᑐᑦ:

ᐱᔭᒃᓴᐅᑏᑦ ᒥᒃᓵᓄᑦ ᐃᖕᒥᓂᒃ ᐆᒃᑐᕋᕐᓂᖅ

1. ᓱᓇᐅᕙᑦ ᐃᓚᖏᑦ ᐆᒃᑑᑏᑦ ᑲᑎᒪᔩᑦ ᐱᔭᕆᐊᖃᖅᑕᖏᑦ ᐊᒻᒪᓗ ᐃᓱᒪᖅᓲᑎᒋᑉᓗᒋᑦ ᐱᓕᕆᐊᖏᑦ?  
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 6.

2. ᐃᓚᒋᔭᐅᑉᓗᓂ ᐱᔭᒃᓴᐅᑎᖏᓐᓄᑦ ᑲᑎᒪᔨᐅᑉᓗᑎᒃ, ᓱᓇᐅᕙᑦ ᐃᓚᖏᑦ ᐱᔭᒃᓴᐅᑎᒋᒃᑲᓐᓂᖅᑕᖏᑦ 
ᓂᕆᐅᒋᔭᐅᔪᑦ ᒪᐃᔭᐅᑉ ᐱᓕᕆᐊᕆᓂᐊᕐᓗᓂᒋᑦ? 
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 6.

3. ᑲᑎᒪᔨᓄᑦ, ᓱᓇᐅᕙᑦ ᐊᑐᖅᑕᐅᖃᑦᑕᖅᑐᑦ ᓴᙱᓃᑦ ᐊᒻᒪᓗ ᐱᒋᐊᖅᑎᑦᑎᔪᑦ ᑲᑎᒪᔨᓂᑦ?  
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 7.

4. ᑭᓇ ᐱᔭᒃᓴᐅᑎᖃᖅᐸ ᐊᑐᓕᖅᑎᓪᓗᒋᑦ ᑲᑎᒪᔩᑦ ᐊᑐᐊᒐᖏᑦ?
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 7.

5. ᓱᓇᐅᕙᑦ ᐃᓚᖏᑦ ᑎᑎᕋᖅᑎᐅᑉ ᐱᔭᕆᐊᖃᖅᑕᖏᑦ ᐱᔭᒃᓴᐅᑎᖏᑦ?  
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 7.

6. ᑲᑎᒪᔩᑦ ᓱᓇᓂᒃ ᓂᕆᐅᒋᐊᖃᖅᐸᑦ ᐱᓕᕆᔨᓂᑦ - ᐱᓕᕆᔩᓪᓗ ᑲᑎᒪᔨᓂᑦ?  
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 9.

• ᐊᑉᖁᑏᑦ ᐊᓯᖏᓪᓗ ᐱᖁᑏᑦ, ᐃᒪᕐᒧᑦ 
ᐊᒻᒪᓗ ᖁᕐᕕᖕᒥᙶᖅᑐᓄᑦ ᐋᖅᑭᐅᒪᔪᑦ, 
ᐃᒥᖅᑕᐃᓂᖅ, ᐊᒃᑕᑯᓕᕆᓂᖅ, 
ᖁᕐᕕᖕᒥᙶᖅᑐᓂᒃ ᒥᓗᑲᐃᓃᑦ ᐊᒃᑕᑰᕆᓃᑦ, 
ᐊᓯᖏᓪᓗ ᐱᔨᑦᑎᕋᐅᑏᑦ ᐱᒻᒪᕆᐅᔪᑦ 
ᐊᐅᓛᑦᑎᐊᕐᓂᐊᕐᓗᓂ ᓄᓇᓕᒃ. 

• ᓄᓇᓕᖕᒧᑦ ᐸᕐᓇᐃᓂᖅ.
• ᒥᐊᓂᖅᓯᓂᕐᒧᑦ ᐊᒻᒪᓗ ᑐᐊᕕᓇᖅᑐᓄᑦ 
ᐱᔨᑦᑎᕋᐅᑏᑦ.

• ᕿᑎᒃᑎᑦᑎᓂᖅ, ᐱᙳᐊᖅᑐᑦ, 
ᐋᓐᓂᐊᖃᖅᑕᐃᓕᒪᓂᖃᙱᑦᑐᒥᑦ 
ᐃᓅᓯᖃᕐᓂᖅ, ᐊᒻᒪᓗ ᖃᓄᐃᖏᑦᑎᐊᕐᓂᕐᒧᑦ 
ᑐᕌᖓᔪᑦ.

• ᐊᐅᓚᑦᑎᓂᖅ ᓄᓇᓕᐅᑉ ᓄᓇᖁᑎᖏᓐᓂᑦ.

ᐃᓚᒋᔭᐅᔪᖅ, ᓄᓇᓖᑦ 
ᐃᓚᐅᖃᑕᐅᓕᖅᐸᓪᓕᐊᑐᐃᓐᓇᖅᑐᑦ 
ᓱᓇᑐᐃᓐᓇᓄᑦ ᐱᔾᔪᑕᐅᔪᓂᒃ ᐊᒃᑐᖅᓯᓂᖃᖅᑐᑦ 
ᓄᓇᓕᖕᒧᑦ ᐊᒻᒪᓗ ᓄᓇᓕᖕᒥᐅᑦ 
ᐱᓕᕆᐊᕆᔪᒪᔭᖏᑦ. ᐃᓚᐅᔪᖅ ᐱᕈᖅᐸᓪᓕᐊᓂᕐᒧᑦ 

ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ

ᐃᖅᑲᐃᑎᑦᑎᑉᓗᓂ ᓱᓇᑦ ᐱᒻᒪᕆᐅᔪᑦ 
ᑕᐅᑐᒐᕆᔭᐅᖕᒪᖔᑕ,

• ᓴᖅᑭᑦᑎᓯᒪᔪᖅ ᓇᓗᓇᙱᑦᑐᓂᒃ 
ᒪᓕᒃᑕᐅᔪᒃᓴᓂᒃ ᑎᑎᕋᖅᑎᖕᓄᑦ/
ᐊᖓᔪᖅᑳᖕᓄᑦ ᐱᓕᕆᔨᓄᑦ,

• ᒪᓕᒃᑕᐅᔪᒃᓴᖃᖅᑐᖅ ᐊᒻᒪᓗ 
ᓯᕗᓪᓕᖅᐸᐅᑎᔭᐅᓂᐊᖅᑐᓂᒃ 
ᑮᓇᐅᔭᖅᑑᑎᒥᑦ, ᐊᒻᒪᓗ

• ᓴᙱᒃᑎᑎᑦᑎᔪᖅ ᐱᓕᕆᔨᓂᒃ 
ᐊᑐᖅᓯᒪᓂᖏᓐᓄᑦ ᐱᓕᕆᖃᑎᒌᒃᖢᑎᒃ 
ᐊᒃᓱᕈᕐᓇᖅᑐᓂᒃ ᓂᕈᐊᕐᓂᐊᕐᓗᑎᒃ.

ᖃᓄᖅᑑᕆᓂᕐᒧᑦ ᐸᕐᓇᐅᑎᓯ ᑐᑭᓕᐅᖅᓯᒪᔪᖅ 
ᐊᒥᓱᓂᒃ ᑐᕌᒐᐅᔪᓂᒃ ᓄᓇᓕᖕᒧᑦ ᐊᒥᓱᓄᑦ 
ᐅᑭᐅᓄᑦ. ᖃᓄᐃᓕᐅᖅᑎᑦᑎᖃᑦᑕᖅᑐᑦ 
ᓂᕈᐊᕐᓂᐊᕐᓗᑎᒃ ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᒃ 
ᐊᒻᒪᓗ ᐱᔭᒃᓴᓂᒃ. ᐃᓚᖓ ᖃᓄᖅᑑᕆᓂᕐᒧᑦ 
ᐸᕐᓇᐅᑎᐅᑉ ᓴᖅᑭᑦᑎᒃᑲᓐᓂᖅᐸᑦ ᐱᕕᖃᕐᓂᕐᓂᒃ 
ᒪᒃᑯᒃᑐᓄᑦ, ᓯᕗᓪᓕᖅᐸᐅᑎᔭᐅᔭᕆᐊᓕᖕᒥᒃ 
ᐋᖅᑭᒃᓯᓇᔭᖅᑐᓯ ᑐᕌᖓᔪᒥᑦ ᐃᓕᓐᓂᐊᕌᓂᒃᑳᖓᑕ 
ᐅᕝᕙᓘᓐᓃᑦ ᓄᑖᙳᖅᑎᕆᓗᓂ ᐃᒡᓗᕐᔪᐊᕐᒥᒃ 
ᒪᒃᑯᒃᑐᓄᑦ ᐃᑎᖅᑕᕐᕕᐅᓂᐊᖅᑐᒥᑦ.

ᐊᑐᐊᒐᓗᒃᑖᑦ ᐱᒻᒪᕆᐅᑎᓪᓗᒋᑦ, ᐊᖏᔪᑦ 
ᐱᔾᔪᑕᐅᔪᑦ ᕼᐋᒻᓚᒃᑯᑦ ᑲᑎᒪᔨᖏᑦ 
ᑕᐅᑐᒐᕆᔭᕆᐊᖃᖅᑕᖏᑦ ᐊᒻᒪᓗ 
ᑲᒪᒋᖃᑦᑕᐃᓐᓇᕐᓗᒍ. ᐃᓚᖏᑦ ᖃᓄᐃᓕᐅᕈᑕᐅᔪᑦ, 
ᓲᕐᓗ ᐳᔪᖃᑖᖃᓗᐊᖅᑕᐃᓕᔾᔪᑏᑦ ᐊᒻᒪᓗ 
ᕿᒻᒦᑦ ᑕᒫᓂᖅᖠᖅᑐᑦ, ᐱᒻᒪᕆᐅᔪᑦ 
ᑭᓯᐊᓂ ᑲᒪᒌᓐᓈᓗᒋᐊᖃᙱᑕᑎᑦ. ᑕᒡᕙᓂ 
ᖃᓄᖅᑑᕆᓂᕐᒧᑦ ᐸᕐᓇᐅᑎ ᐃᑲᔪᐃᓂᖃᖅᑐᖅ 
ᕼᐋᒻᓚᒃᑯᑦ ᑲᑎᒪᔨᖏᑦ ᑕᐅᑐᒐᖓᓐᓂᒃ 
ᐊᖏᓂᖅᓴᐅᑉᓗᒍ.

ᓄᓇᓕᖕᓄᑦ ᖃᓄᖅᑑᕆᓂᕐᒧᑦ ᐸᕐᓇᐅᑎ ᐊᑉᖁᑎᒧᑦ 
ᓄᓇᙳᐊᕆᔭᐃᑦ. ᓱᓇᑐᐃᓐᓇᓂᒃ ᐱᔾᔪᑎᖃᖅᑐᓂᒃ 
ᐱᑕᖃᓕᕌᖓᑦ, ᕿᒥᕐᕈᔭᐅᖃᑦᑕᕆᐊᖃᖅᑐᑦ 
ᐃᓱᒪᒋᓗᒍ ᖃᓄᖅᑑᕆᓂᕐᒧᑦ ᐸᕐᓇᐅᑎᓯ 
ᕼᐋᒻᓚᒃᑯᑦ ᑲᑎᒪᔨᖏᑦ ᐱᓕᕆᐊᖏᓐᓃᓐᓂᐊᕐᒪᑕ, 
ᑕᐅᑐᒐᖓᓐᓂᑦ ᓯᕗᓪᓕᖅᐸᐅᑎᔭᕆᐊᖃᖅᑐᓄᑦ, 
ᐊᒻᒪᓗ ᖃᓄᑐᐃᓐᓇᖅ ᐃᖢᐃᓵᖅᑕᐅᖏᓪᓗᑎᒃ 
ᐱᒻᒪᕆᐅᔪᒥᑦ.

ᐱᕙᓪᓕᐊᓂᖅ, ᐱᕝᕕᐅᔪᓂᑦ ᐱᕙᓪᓕᐊᓂᖅ, 
ᐃᓄᓕᕆᓃᑦ, ᐊᖏᕐᕋᖃᙱᑦᑐᓕᕆᓂᖅ, ᐊᓯᖏᓪᓗ 
ᐊᒥᓱᐃᑦ. ᐱᔾᔪᑕᐅᔪᑦ ᐊᖏᔫᔪᖕᓇᖅᑐᑦ ᐊᒻᒪᓗ 
ᐊᒥᓱᓂᒃ ‘ᐱᐊᓂᒃᓯᒪᙱᑦᑐᓂᒃ’ ᐱᑕᖃᐅᖅᑐᖅ 
ᐱᔭᒃᓴᕆᔭᐅᔪᑦ ᐊᔾᔨᐅᖏᑦᑑᖏᖦᖢᑎᒃ ᐊᒻᒪᓗ 
ᐱᕝᕕᐅᖃᑦᑕᖅᑐᑦ ᑭᒡᓕᖃᖅᖢᑎᒃ.

ᑕᐅᑐᒐᓕᐅᕆᓂᖅ, ᖃᓄᖅᑑᕆᓂᕐᒧᑦ 
ᐸᕐᓇᐅᑎᒥᒃ, ᐊᒻᒪᓗ ᑮᓇᐅᔭᖅᑑᑎᒥᑦ

ᕼᐋᒻᓚᒃᑯᓐᓄᑦ ᑲᑎᒪᔩᑦ ᑕᐅᑐᒐᖓᑦ
ᑕᐅᑐᒐᖓᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ 
ᐱᕙᓪᓕᐊᖃᑦᑕᖅᑕᖓᑦ ᐱᒋᐊᖅᑎᑦᑎᔪᖅ 
ᐊᐅᓚᔾᔭᒃᑎᑦᑎᓂᕐᒥᒃ ᕼᐋᒻᓚᒃᑯᓐᓂᑦ ᐊᒻᒪᓗ 
ᓄᓇᓕᓗᒃᑖᕐᓂᑦ ᐱᔭᐅᔪᒪᔪᒧᑦ ᓯᕗᓂᒃᓴᒧᑦ. 
ᐊᐱᖅᑯᑎᓂᒃ ᑭᐅᖃᑦᑕᖅᑐᖅ: “ᓱᓇᓂᒃ, 
ᓄᓇᓕᖕᒥᐅᖑᑉᓗᑕ, ᐱᔪᒪᕙᑕ? ᓇᓃᑦᑐᒪᕕᑕ 
ᐅᑭᐅᖅ 20XX-ᒥᑦ?” 

ᐆᒃᑑᑎᒋᓗᒍ, ᑲᑎᒪᔩᑦ ᖃᐅᔨᔪᖕᓇᖅᑐᑦ 
ᓄᓇᓕᖕᒥᐅᑕᐃᑦ ᐱᔪᒪᔭᖏᓐᓂᑦ 
“ᓴᓗᒪᔪᒥᒃ, ᑲᒪᒋᔭᐅᑦᑎᐊᖅᑐᒥᒃ ᓄᓇᓕᖕᒥᑦ 
ᐅᓗᕆᐊᓇᖅᑐᖃᙱᖦᖢᓂ ᐊᒻᒪᓗ 
ᐱᓪᓗᕆᒃᑑᑉᓗᓂ, ᐱᕕᖃᖅᖢᑎᒃ ᑭᑐᓗᒃᑖᑦ, 
ᐱᓗᐊᖅᑐᒥᑦ ᒪᒃᑯᒃᑐᐃᑦ ᐊᒻᒪᓗ ᐃᓐᓇᕆᔭᐅᔪᑦ”. 

ᑕᐅᑐᒐᐅᔪᖅ ᑲᑎᒪᔨᓄᑦ “ᒪᓕᒃᑎᑦᑎᓂᕐᒧᑦ 
ᖃᐅᒪᓂᐅᓕᖃᑦᑕᖅᑐᖅ”.  ᐋᖅᑭᒃᓱᐃᑎᓪᓗᒋᑦ 
ᐊᑐᐊᒐᓂᒃ ᐅᕝᕙᓘᓐᓃᑦ ᐃᓱᒪᓕᐅᕆᑎᓪᓗᒋᑦ 
ᐱᓕᕆᐊᑦ ᒥᒃᓵᓄᑦ ᓄᓇᓕᖕᒥᑦ, 
ᐊᐱᕆᔭᕆᐊᖃᖅᑐᑎᑦ: ᑖᒻᓇ ᐅᕙᑉᑎᖕᓂᑦ 
ᐃᑲᔪᐃᕙ ᑎᑭᐅᑎᓂᐊᕐᓗᑕ ᑕᐅᑐᒐᑉᑎᖕᓄᑦ?

ᖃᓄᖅᑑᕆᓂᕐᒧᑦ ᐸᕐᓇᐅᑎ
ᑕᐅᑐᒐᕆᔭᐃᑦ ᑐᑭᓕᐅᖅᓯᒪᔭᖓ ᑎᑭᐅᑎᔪᒪᔭᕐᓄᑦ.  
ᖃᓄᖅᑑᕆᓂᕐᒧᑦ ᐸᕐᓇᐅᑎ ᐅᖃᖅᓯᒪᔪᖅ ᖃᓄᖅ 
ᑕᐃᑯᖓ ᑎᑭᐅᑎᓂᐊᕐᒪᖔᖅᐱᑦ.

ᓄᓇᓕᖕᒧᑦ ᖃᓄᖅᑑᕆᓂᕐᒧᑦ ᐸᕐᓇᐅᑎ:
• ᐱᓕᕆᐊᒃᓴᒥᒃ ᐱᒋᐊᖅᑎᑦᑎᖃᑦᑕᖅᑐᖅ ᐊᒻᒪᓗ 
ᑭᑐᓗᒃᑖᓂᒃ ᐊᑕᐅᓯᕐᒧᑦ ᑐᕌᖅᑎᑦᑎᑉᓗᓂ,

• ᐃᑲᔪᖃᑦᑕᖅᑐᖅ ᕼᐋᒻᓚᒃᑯᑦ ᑲᑎᒪᔨᖏᓐᓂᑦ 
ᐊᐅᓚᓐᓂᐊᕐᓗᒍ ᐱᕕᖃᕐᕕᖓᑦ 



ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ

ᑕᐅᑐᒐᖅ ᐊᒻᒪᓗ ᓄᓇᓕᖕᒧᑦ ᖃᓄᖅᑑᕆᓂᕐᒥᒃ ᐸᕐᓇᐃᓂᕐᒧᑦ ᓇᓗᓇᐃᔭᐅᑎ
ᓇᓃᓐᓂᖓ ᐱᔭᒃᓴᐅᑎᓗᐊᖅ

1. ᑕᐅᑐᒐᕆᔭᐅᔪᓕᐅᕐᓗᓂ
• ᐋᖅᑭᒃᓯᓗᓂ ᑕᐅᑐᒐᕐᒥᑦ ᑲᑐᔾᔨᖃᑎᒌᓯ 
ᖃᓄᖅ ᑕᐅᑦᑐᖃᕋᔭᕐᒪᖔᑦ

 √ ᕼᐋᒻᓚᒃᑯᑦ ᑲᑎᒪᔨᖏᑦ ᐅᖃᐅᔾᔭᐅᓗᑎᒃ 
ᐊᒻᒪᓗ ᖃᓄᐃᓕᐅᖁᔭᐅᓗᑎᒃ  ᑎᑎᕋᖅᑎᒧᑦ/
ᐊᖓᔪᖅᑳᒧᑦ.

2. ᐋᖅᑭᒃᓯᓗᓂ ᓄᓇᓕᖕᒧᑦ ᖃᓄᖅᑑᕆᓂᕐᒧᑦ 
ᐸᕐᓇᐅᑎᒥᑦ ᐊᒻᒪᓗ ᑮᓇᐅᔭᖅᑑᑎᒥᑦ
• ᐋᖅᑭᖅᓯᓗᓂ 
ᓯᕗᓪᓕᖅᐸᐅᑎᔭᐅᔭᕆᐊᖃᖅᑐᓂᒃ

• ᖃᐅᔨᓗᒋᑦ ᑐᕌᖓᔪᑦ ᐊᒻᒪᓗ ᐱᔨᑦᑎᕋᐅᑏᑦ
• ᐃᓂᑖᕐᓗᒋᑦ ᐱᕝᕕᐅᖃᑦᑕᖅᑐᑦ
• ᐋᖅᑭᒃᓯᓗᓂ ᑮᓇᐅᔭᖅᑑᑎᒥᑦ
• ᖃᐅᔨᓗᒋᑦ ᐱᓕᕆᐊᑦ ᐊᒻᒪᓗ ᑐᕌᒐᐅᔪᑦ

 √ ᕼᐋᒻᓚᒃᑯᑦ ᑲᑎᒪᔨᖏᑦ ᐋᖅᑭᒃᓯᖃᑦᑕᖅᑐᑦ 
ᖃᓄᐃᓕᐅᖁᔨᓂᕐᓂᒃ ᐊᒻᒪᓗ 
ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᑦ

 √ ᑎᑎᕋᖅᑎ/ᐊᖓᔪᖅᑳᖅ ᐊᒻᒪᓗ ᐱᓕᕆᔩᑦ 
ᐋᖅᑭᒃᓯᖃᑦᑕᖅᑐᑦ ᖃᓄᖅᑑᕆᓂᕐᒧᑦ 
ᐸᕐᓇᐅᑎᒥᒃ ᐊᒻᒪᓗ ᑮᓇᐅᔭᖅᑑᑎᒥᑦ 
ᒪᓕᒃᖢᒋᑦ  ᑲᑎᒪᔩᑦ ᐱᖁᔭᖏᑦ

 √ ᕼᐋᒻᓚᒃᑯᑦ ᑲᑎᒪᔨᖏᑦ ᕿᒥᕐᕈᖃᑦᑕᖅᑐᑦ 
ᐊᒻᒪᓗ ᓈᒻᒪᒋᑉᓗᒋᑦ ᖃᓄᖅᑑᕆᓂᕐᒧᑦ 
ᐸᕐᓇᐅᑎ ᐊᒻᒪᓗ ᑮᓇᐅᔭᖅᑑᑎ

3. ᐊᑐᓕᖅᑎᑕᐅᓂᖓ ᓄᓇᓕᖕᒧᑦ 
ᖃᓄᖅᑑᕆᓂᕐᒧᑦ ᐸᕐᓇᐅᑎ
• ᐱᓕᕆᐊᕆᓗᒋᑦ ᑐᕌᖓᔪᑦ ᐱᔨᑦᑎᕋᐅᑏᑦ
• ᐊᐅᓛᖅᑎᑦᑎᓂᕐᓂᒃ ᐱᓕᕆᐊᖃᕐᓗᓂ

 √ ᕼᐋᒻᓚᒃᑯᓐᓄᑦ ᑎᑎᕋᖅᑎ/ᐊᖓᔪᖅᑳᖅ ᐊᒻᒪᓗ 
ᐱᓕᕆᔩᑦ ᑲᑎᒪᔨᓄᑦ ᖃᓄᐃᓕᐅᖁᔭᐅᓗᑎᒃ

4. ᖃᐅᔨᓴᕐᓗᒋᑦ ᐊᒻᒪᓗ ᕿᒥᕐᕈᓗᒋᑦ 
ᓄᓇᓕᖕᒧᑦ ᖃᓄᖅᑑᕆᓂᕐᒧᑦ ᐸᕐᓇᐅᑎ
• ᕿᒥᕐᕈᓗᒋᑦ ᐅᓂᑉᑳᖏᑦ ᐱᓕᕆᔩᑦ
• ᑐᕌᖓᔪᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ 
ᕿᒥᕐᕈᖃᑦᑕᕐᓗᑎᒃ

• ᕿᒥᕐᕈᓗᒋᑦ ᑮᓇᐅᔭᖅᑑᑎ ᐊᒻᒪᓗ 
ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᐅᑏᑦ

• ᐅᖃᓪᓚᖃᑎᖃᕐᓗᑎᒃ ᓄᓇᓕᖕᒥᐅᓂᑦ
• ᖃᐅᔨᓗᒋᑦ ᑐᕌᒐᐅᔪᑦ ᑎᑭᐅᑎᔭᐅᓯᒪᖕᒪᖔᑕ 
ᐊᒻᒪᓗ ᐊᑐᕐᒪᖔᑕ

 √ Hᐋᒻᓚᒃᑯᑦ ᑲᑎᒪᔨᖏᑦ ᖃᐅᔨᓴᐃᓗᑎᒃ 
ᖃᓄᖅᑑᕆᓂᕐᒧᑦ ᐸᕐᓇᐅᑎᒥᒃ

 √ ᕼᐋᒻᓚᒃᑯᓐᓄᑦ ᑎᑎᕋᖅᑎ/ᐊᖓᔪᖅᑳᖅ ᐊᒻᒪᓗ 
ᐱᓕᕆᔩᑦ ᑐᑭᓯᐅᒪᔾᔪᑎᓂᒃ ᑐᓂᓯᓗᑎᒃ ᐊᒻᒪᓗ 
ᐅᓂᑉᑳᓂᒃ ᖃᐅᔨᓴᐃᓂᖃᑦᑎᐊᕐᓂᐊᕐᓗᑎᒃ 
ᐊᒻᒪᓗ ᕿᒥᕐᕈᓂᕐᒥᒃ 

5. ᐋᖅᑭᒋᐊᖅᓯᖃᑦᑕᕐᓗᑎᒃ ᓄᓇᓕᖕᒥᑦ 
ᖃᓄᖅᑑᕆᓂᕐᒧᑦ ᐸᕐᓇᐅᑎᒥᒃ ᐅᕝᕙᓘᓐᓃᑦ 
ᑮᓇᐅᔭᖅᑑᑎᒥᑦ
• ᐊᓯᐊᙳᖅᑎᕐᓗᒋᑦ ᐸᕐᓇᐅᑎ ᐅᕝᕙᓘᓐᓃᑦ 
ᑮᓇᐅᔭᖅᑑᑎ ᐱᔭᕆᐊᖃᖅᐸᑕ

 √ ᕼᐋᒻᓚᒃᑯᑦ ᑲᑎᒪᔨᖏᑦ ᓈᒻᒪᒋᓗᒋᑦ 
ᐊᓯᐊᙳᖅᑕᐅᔪᑦ ᖃᓄᖅᑑᕆᓂᕐᒧᑦ ᐸᕐᓇᐅᑎ 
ᐅᕝᕙᓘᓐᓃᑦ ᑮᓇᐅᔭᖅᑑᒥᑦ

 √ ᑎᑎᕋᖅᑎ/ᐊᖓᔪᖅᑳᖅ ᑐᑭᓯᐅᒪᔾᔪᑎᓂᒃ 
ᑐᓂᓯᖃᑦᑕᖅᑐᖅ ᐊᒻᒪᓗ ᐊᓯᐊᙳᖅᓯᖁᔨᑉᓗᓂ 
ᑕᐅᑐᒐᕐᒥᑦ ᐅᕝᕙᓘᓐᓃᑦ ᖃᓄᖅᑑᕆᓂᕐᒧᑦ 
ᐸᕐᓇᐅᑎᒥᑦ

ᑮᓇᐅᔭᖅᑑᑎ
ᑭᖑᓪᓕᖅᐹᖅ, ᑮᓇᐅᔭᖅᑑᑏᑦ ᑕᑯᒃᓴᐅᔪᓂᒃ, 
ᓇᓗᓇᐃᔭᖅᓯᒪᔪᓂᒃ ᑐᑭᓯᐅᒪᔾᔪᑎᑕᖃᖃᑦᑕᖅᑐᖅ 
ᖃᓄᖅ ᐱᕝᕕᐅᔪᑦ ᐃᓕᓐᓂᐊᕐᓗᒋᑦ ᑕᐅᑐᒐᕐᓂᑦ 
ᐃᑲᔪᐃᔪᑦ ᐊᒻᒪᓗ ᓯᕗᓪᓕᖅᐸᐅᑎᔭᕆᐊᖃᖅᑐᓂᒃ. 

ᐱᓕᕆᐊᕆᓂᐊᕐᓗᒍ, ᑮᓇᐅᔭᖅᑑᑎ 
ᓇᓗᓇᐃᔭᖅᓯᒪᔪᓂᒃ ᑮᓇᐅᔭᓄᑦ ᐸᕐᓇᐅᑎᐅᔪᖅ 
ᑎᑎᕋᖅᓯᒪᑉᓗᑎᒃ ᖃᓄᖅ ᕼᐋᒻᓚᒃᑯᑦ 
ᐊᐅᓚᓐᓂᐊᕐᒪᖔᒍ ᑮᓇᐅᔭᖏᑦ ᐊᒻᒪᓗ ᐃᓄᐃᑦ. 
ᑕᐃᒪᓐᓇᐃᑎᓪᓗᒍ, ᑮᓇᐅᔭᖅᑑᑎ ᐅᑯᐊᖑᔪᑦ:

• ᑮᓇᐅᔭᓄᑦ ᐸᕐᓇᐅᑎ ᓇᓚᐅᑦᑖᕆᔪᖅ 
ᑮᓇᐅᔭᐃᑦ ᐱᔭᐅᓂᐊᖅᑐᓂᒃ ᐊᒻᒪᓗ 
ᐊᑐᖅᑕᐅᓂᐊᖅᑐᓂᒃ.

• ᐊᐅᓛᖅᑎᑦᑎᓂᕐᒧᑦ ᒪᓕᒃᑕᐅᖃᑦᑕᖅᑐᖅ 
ᖃᓄᐃᓕᐅᕐᓂᐅᔪᓄᑦ, ᐱᔨᑦᑎᕋᐅᑎᓄᑦ, ᐊᒻᒪᓗ 
ᐱᓕᕆᐊᖏᓐᓄᑦ.

• ᐸᕐᓇᐃᓂᕐᒧᑦ ᒪᓕᒃᑎᑦᑎᔪᖅ ᐋᖅᑭᒃᓯᑉᓗᓂ 
ᐱᓕᕆᐊᒃᓴᓂᒃ ᓯᕗᓂᒃᓴᒥᑦ ᑮᓇᐅᔭᓕᕆᓂᕐᓄᑦ.

ᐊᑐᖅᑕᐅᔪᖕᓇᖅᑐᑦ 
ᑲᑎᒪᔨᓄᑦ ᐋᖅᑭᒃᓯᓂᐊᕐᓗᑎᒃ 
ᖃᓄᐃᓕᐅᖁᔨᓂᕐᒧᑦ

ᐊᑐᐊᒐᐃᑦ
ᑲᑎᒪᔨᐅᑉᓗᑎᑦ, ᓄᓇᓕᖕᒥᑦ ᐊᑐᐊᒐᓕᐅᖅᑎᐅᔪᑎᑦ, 
ᐱᑦᑕᐅᔪᓂᒃ ᐊᑐᐊᒐᓄᑦ ᐃᓱᒪᓕᐅᕆᓂᕐᓄᑦ. 
ᖃᓄᖅ ᑐᑭᖃᖅᐸ? ᓱᓇᐅᕙ ᐊᑐᐊᒐᖅ?

ᕼᐋᒻᓚᒃᑯᓐᓄᑦ ᑲᑎᒪᔨᒧᑦ ᓂᕈᐊᒐᒃᓴᐅᓚᐅᖅᑐᑎᑦ 
ᐃᓱᒪᒋᔭᖃᖅᖢᑎᑦ ᐱᒻᒪᕆᐅᔪᓂᒃ ᓄᓇᓕᖕᓄᑦ, 
ᐱᔾᔪᑕᐅᔪᑦ ᐱᒻᒪᕆᐅᓛᖑᔪᑦ, ᐊᓯᐊᙳᕈᒪᔭᑎᑦ 
ᐊᒻᒪᓗ ᑕᐅᑐᒐᐃᑦ ᓄᓇᓕᖕᒧᑦ. ᐃᓚᒋᔭᐅᑉᓗᓂ 
ᓄᓇᓕᖕᒥᐅᑕᐅᓚᐅᖅᖢᑎᑦ ᓂᕈᐊᖅᑕᐅᑉᓗᑎᑦ 
ᓯᕗᓕᐅᖅᑎᐅᓂᕐᒧᑦ, ᑲᑎᒪᔨᐅᖃᑕᐅᑉᓗᑎᑦ, 
ᐊᒻᒪᓗ ᐊᑐᐊᒐᓕᐅᖅᑎᐅᓗᑎᑦ, ᐱᓕᕆᖃᑦᑕᖅᑐᑎᑦ 
ᐃᓱᒪᒋᔭᑎᑦ ᖃᐅᔨᔭᐅᑎᓐᓂᐊᖅᖢᒋᑦ 
ᑲᑎᒪᔨᐅᖃᑎᖕᓄᑦ ᐋᖅᑭᒃᓯᔪᖕᓇᕐᓂᐊᕋᑉᓯ 
ᐊᑕᐅᓯᐅᖓᔪᒥᑦ ᑕᐅᑐᒐᕐᒥᑦ.

ᑮᓇᐅᔭᓕᕆᓂᕐᒥᒃ ᐅᔾᔨᖅᑐᕐᓂᖅ

ᓇᓗᓇᐃᔭᖅᓯᒪᔪᑦ ᑐᑭᓯᐅᒪᔾᔪᑏᑦ ᑮᓇᐅᔭᒥᑦ ᐊᑐᖃᑦᑕᕐᓂᖏᓐᓄᑦ 
ᐊᓯᖏᓐᓂᓗ ᒪᓂᒪᔪᖅ ᐊᓯᐊᒍᑦ ᐃᓕᓐᓂᐊᕈᑎᒃᑯᑦ ᒐᕙᒪᒃᑯᑦ ᐱᒻᒪᕆᐅᔪᖏᓐᓂᑦ. 
ᑮᓇᐅᔭᓂᒃ ᑲᒪᓂᖅ ᐃᓕᓐᓂᐊᕈᑏᑦ, ᐃᓚᐅᔪᑦ ᐊᔪᕈᖕᓃᖅᓴᐃᔪᖅ ᐊᐅᓚᔪᒃᑯᑦ 
ᐊᒻᒪᓗ 30-ᓂᒃ ᒪᒃᐱᖅᑐᒐᖃᖅᑐᖅ ᐃᓚᐅᖃᑕᐅᔪᒧᑦ ᒪᓕᒃᑕᐅᔪᒃᓴᖅ, ᒪᓂᒪᔪᑦ 
NMTO ᖃᕆᑕᐅᔭᒃᑯᑦ ᑕᑯᔭᐅᒋᐊᕐᕕᖓᒍᑦ (www.nmto.ca). ᐃᓕᓐᓂᐊᕈᑎᒥᑦ 
ᐃᓚᐅᔪᑦ ᑐᑭᓯᐅᒪᔾᔪᑏᑦ ᐅᑯᓂᙵᑦ ᐱᔾᔪᑎᖃᖅᑐᑦ:

• ᕼᐋᒻᓚᒃᑯᓐᓄᑦ ᑲᑎᒪᔩᑦ ᐱᓕᕆᐊᖓ ᑮᓇᐅᔭᖅᑑᑎᒧᑦ
• ᑮᓇᐅᔭᖅᑑᑎᓕᕆᓂᖅ
• ᐊᐅᓛᖅᑎᑦᑎᓂᕐᒧᑦ ᑮᓇᐅᔭᖅᑑᑎ
• ᐱᖁᑎᕐᔪᐊᓄᑦ ᐸᕐᓇᐅᑎ ᐊᒻᒪᓗ ᑮᓇᐅᔭᖅᑑᑎ
• ᓈᓴᐅᓯᕆᓂᕐᒧᑦ ᐊᑐᖅᑕᐅᔪᑦ
• ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᐅᑏᑦ
• ᐊᕐᕌᒍᑕᒫᖅ ᓈᓴᐃᓂᖅ

http://www.nmto.ca

ᐊᑐᐊᒐᖅ ᐱᔾᔪᑎᖃᕈᖕᓇᖅᑐᖅ ᓱᓇᑐᐃᓐᓇᒥᑦ 
ᐊᑐᓕᖅᑎᑦᑎᔪᑐᑦ ᐸᐃᓛᒥᑦ ᕿᒻᒦᑦ 
ᐃᐱᖅᓯᒪᔭᕆᐊᖃᕐᓗᑎᒃ ᐃᓄᖃᐅᖅᑐᓂᑦ 
ᐅᕝᕙᓘᓐᓃᑦ ᐃᓄᓗᒃᑖᑦ ᐊᒃᑕᑰᑐᐃᓐᓇᙱᓪᓗᑎᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ. ᐅᕝᕙᓘᓐᓃᑦ 
ᐊᖏᔫᔪᒥᒃ ᐅᖃᕐᓂᕋᐅᑎᓂᒃ ᓲᕐᓗ ᓄᓇᒥᑦ 
ᐊᑐᕐᓂᕐᒧᑦ ᑭᒡᓕᐅᔪᓂᒃ, ᓇᓗᓇᐃᖅᓯᑉᓗᑎᑦ 
ᐃᓂᐅᔪᒥᑦ ᐱᕙᓪᓕᐊᕝᕕᐅᓂᐊᖅᑐᒥᑦ, 
ᐅᕝᕙᓘᓐᓃᑦ ᖃᓄᐃᓕᐅᕆᐊᖅᑎᑦᑎᓂᕐᒧᑦ 
ᓄᓇᓕᐅᑉ ᖃᓄᐃᖏᑦᑎᐊᕐᓂᖓᓄᑦ. ᐊᕐᕌᒍᑕᒫᖅ 
ᑮᓇᐅᔭᖅᑑᑏᑦ, ᐱᖁᑎᓄᑦ ᐸᕐᓇᐅᑎ, ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎ, ᐊᒻᒪᓗ ᐸᕐᓇᐅᑏᑦ ᐊᒻᒪᓗ 
ᖃᓄᖅᑑᕈᑏᑦ ᐊᑐᐊᒐᒥᑦ ᑎᑎᕋᖅᓯᒪᔪᑦ.

ᓯᕗᓕᐅᖅᑎᒧᑦ ᐊᑐᐊᒐᐃᑦ
ᓯᕗᓕᐅᖅᑎᒧᑦ ᐊᑐᐊᒐᓂᑦ ᑎᑎᕋᖅᓯᒪᔪᑦ 
ᖃᓄᖅ ᑲᑎᒪᔩᑦ ᐊᐅᓪᓛᕆᐊᖃᕐᒪᖔᑕ. 
ᑕᒪᒃᑯᐊ ᓇᓗᓇᐃᖅᓯᔪᑦ ᐊᑐᖅᑕᐅᔪᒥᑦ, 
ᐱᕙᓪᓕᐊᓂᕐᓂᒃ, ᐊᒻᒪᓗ ᐱᓂᐊᕐᓂᕆᔭᐅᔪᓂᒃ 
ᐊᐅᓛᖅᑎᑦᑎᓂᖏᓐᓄᑦ ᑲᑎᒪᔩᑦ. ᐃᓚᐅᔪᖕᓇᖅᑐᑦ 
ᐊᑐᖅᑕᐅᓂᖏᑦ ᑲᑎᒪᔨᐊᓛᖑᔪᑦ ᕼᐋᒻᓚᒃᑯᓐᓄᑦ, 
ᐋᖅᑭᐅᒪᔪᑦ ᑐᓴᕐᕕᒋᓂᐊᕐᓗᒋᑦ ᐃᓄᐃᑦ, 
ᐊᒻᒪᓗ ᐃᓱᒪᓕᐅᕆᓂᖅ. ᐊᑕᐅᑦᑎᒃᑯᑦ, ᐃᒪᓐᓇ 
ᑎᑎᕋᖅᓯᒪᔭᕆᐊᖃᖅᑐᑦ:

• ᒪᐃᔭ ᐊᒻᒪᓗ ᑲᑎᒪᔩᑦ ᐱᓕᕆᖃᑎᒌᖕᓂᖏᑦ 
ᐊᓯᖏᓐᓄᓪᓗ ᐊᒻᒪᓗ ᓄᓇᓕᖕᒥᑦ.

• ᑲᑎᒪᔩᑦ ᐱᓕᕆᖃᑎᒌᖕᓂᖓᑦ ᑎᑎᕋᖅᑎᒥᑦ/
ᐊᖓᔪᖅᑳᒥᑦ.

• ᑭᒡᓕᐅᔪᑦ ᑎᑎᕋᖅᑎᐅᑉ/ᐊᖓᔪᖅᑳᑉ 
ᐱᔪᖕᓇᖅᑎᑦᑎᓂᖓ.

ᐸᐃᓛᑦ
ᐸᐃᓛᑦ ᒪᓕᒐᕆᔭᐅᔪᑦ ᓄᓇᓕᖕᓄᑦ. 
ᒐᕙᒪᑐᖃᒃᑯᑎᑐᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑎᑐᑦ 
ᓴᖅᑭᑦᑎᖃᑦᑕᕐᒪᑕ ᒪᓕᒐᓂᒃ, ᕼᐋᒻᓚᐅᔪᑦᑕᐅᖅ 
ᐸᐃᓛᓕᐅᖃᑦᑕᖅᑐᑦ.

ᕼᐋᒻᓚᒃᑯᓐᓄᑦ ᑲᑎᒪᔩᑦ 
ᒪᓕᒐᕋᓛᓕᐅᕈᖕᓇᖅᑎᑦᑎᓂᖃᖅᑐᑦ ᐸᐃᓛᓂᒃ 
ᑎᑎᕋᖅᓯᒪᓂᖓᑐᑦ ᕼᐋᒻᓚᐅᔪᓄᑦ ᐱᖁᔭᕐᒥᑦ, 
ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ ᓄᓇᓕᖕᓄᑦ 
ᐱᖁᔭᕐᒥᑦ, ᐊᓯᖏᓐᓂᓪᓗ ᒪᓕᒐᕐᓂᑦ (ᓲᕐᓗ 

ᕿᒻᒦᑦ ᒥᒃᓵᓄᑦ ᐱᖁᔭᖅ, ᓄᓇᕗᒻᒥ ᐸᕐᓇᐃᓂᕐᒧᑦ 
ᐊᒻᒪᓗ ᐱᓕᕆᐊᕐᒥᒃ ᖃᐅᔨᓴᐃᓂᕐᒧᑦ 
ᐱᖁᔭᖅ, ᓄᓇᕗᒻᒥ ᑐᐊᕕᓇᖅᑐᓕᕆᓂᕐᒧᑦ 
ᐱᖁᔭᖅ, ᑕᒪᒃᑯᐊᕋᓗᐃᑦ). ᐸᐃᓛᑦ 
ᐱᖓᓱᐃᕐᓗᒋᑦ ᐅᖃᓕᒫᖅᑕᐅᖃᑦᑕᕆᐊᖃᖅᑐᑦ 
ᒪᓕᒐᙳᖅᑳᖅᑎᓐᓇᒋᑦ. ᑕᐃᒪᓐᓇ ᓄᓇᓕᖕᒥᐅᑦ 
ᑐᓴᕐᕕᐅᖃᑦᑕᕈᖕᓇᖅᑐᑦ ᑕᒪᑐᒧᙵ.

ᐱᖁᔨᕗᖔᕈᑏᑦ
ᐱᖁᔨᕗᖔᕈᑏᑦ ᖃᓄᐃᓕᐅᖅᑎᑦᑎᖃᑦᑕᖅᑐᑦ 
ᑲᑎᒪᔩᑦ ᐱᔪᒪᔭᖏᓐᓂᒃ ᐱᔾᔪᑕᐅᔪᖅ 
ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᖅᑳᖅᖢᓂ ᐊᒻᒪᓗ 
ᐃᓱᒪᓕᐅᕈᑕᐅᑉᓗᓂ. ᐱᕙᓪᓕᐊᓂᕐᒥᑦ ᐃᓚᐅᔪᑦ:

• ᐃᒃᓯᕙᐅᑕᖅ (ᐅᕝᕙᓘᓐᓃᑦ ᑲᑎᒪᔨ) 
ᑐᓂᓯᑉᓗᓂ ᐱᖁᔨᕗᖔᕈᑎᒥᑦ ᑲᑎᒪᔨᓄᑦ.

• ᑲᑎᒪᔨᒥᒃ ᓅᑦᑎᔪᖃᖅᖢᓂ ᐱᖁᔨᕗᖔᕈᑎᒥᑦ, 
ᐊᓯᐊᓄᓪᓗ ᑐᒡᓕᖅᑕᐅᑉᓗᓂ.

• ᐃᒃᓯᕙᐅᑕᖅ ᐅᖃᓪᓗᕆᒃᓴᖅᑎᑦᑎᑉᓗᓂ  
ᐱᖁᔨᕗᖔᕈᑎᐅᑉ ᒥᒃᓵᓄᑦ, ᐊᔾᔨᒌᓂᒃ 
ᐱᕕᖃᖅᑎᖦᖢᒋᑦ ᐃᑲᔪᖅᑐᐃᔪᑦ 
ᐃᑲᔪᖅᑐᐃᖏᑦᑐᓪᓗ.

• ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᓅᑦᑕᐅᑉᓗᓂ 
ᓅᑕᐅᙱᖦᖢᓂᓘᓐᓃᑦ ᐱᖁᔨᕗᖔᕈᑎ, 
ᐊᒥᓲᓂᖅᓴᐃᑦ ᓂᕈᐊᖅᖢᑎᒃ.

• ᑲᑎᒪᔩᑦ ᐋᖅᑭᒋᐊᕈᖕᓇᖅᑕᖓ ᐅᕝᕙᓘᓐᓃᑦ 
ᐊᑐᙱᑎᓪᓗᒍ ᐱᖁᔨᕗᖔᕈᑎ ᐊᑐᕐᓗᒋᑦ 
ᐊᑐᓕᕈᑕᐅᖃᑦᑕᖅᑐᑦ.

ᐊᐅᓛᖅᑎᑦᑎᓂᕐᒧᑦ ᐸᕐᓇᐃᓂᖅ
ᐸᕐᓇᐅᑎᓕᐅᖅᖢᓂ ᐊᒻᒪᓗ ᐸᕐᓈᐅᑎᓂᒃ 
ᓈᒻᒪᒃᓴᕐᓗᓂ ᐱᒻᒪᕆᐅᔪᖅ ᑲᑎᒪᔩᑦ 
ᐱᓕᕆᐊᖓᓐᓄᑦ ᓄᓇᓕᒃ ᐊᐅᓛᑦᑎᐊᕐᓂᐊᕐᓗᓂ. 
ᐸᕐᓇᐅᑏᑦ ᐃᓚᐅᔪᑦ:

• ᐱᖁᑎᕐᔪᐊᓄᑦ ᐸᕐᓇᐅᑎ
• ᑐᐊᕕᓇᖅᑐᓕᕆᓂᕐᒧᑦ 
• ᐱᒋᔭᐅᔪᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ
• ᕿᑎᒃᑎᑦᑎᓂᕐᒧᑦ ᐸᕐᓇᐅᑎ
• ᐃᓄᓕᕆᓂᕐᒧᑦ ᐸᕐᓇᐅᑎ
• ᐆᒻᒪᖅᑯᑎᒧᑦ ᐸᕐᓇᐅᑎ

ᑕᒪᕐᒥᒃ ᐊᑕᐅᓯᕐᒧᑦ ᑕᐅᑐᒃᑕᐅᔪᒃᓴᐅᔪᑦ 
ᐱᓕᕆᐊᖃᕐᓗᓂ ᓄᓇᓕᖕᒧᑦ ᖃᓄᖅᑑᕆᓂᕐᒧᑦ 
ᐸᕐᓇᐅᑎᒥᒃ ᐊᒻᒪᓗ ᐃᑲᔪᖃᑦᑕᖅᖢᓂ ᑲᑎᒪᔨᓂᒃ 
ᐱᓕᕆᔨᓂᒃ ᐊᒻᒪᓗ ᓄᓇᓕᖕᒥᐅᓂᒃ ᖃᐅᔨᓗᒋᑦ 
ᓱᓇᑦ ᐱᒻᒪᕆᐅᖕᒪᖔᑕ ᐊᒻᒪᓗ ᓱᓕᕆᖕᒪᖔᑕ 
ᑲᑎᒪᔩᑦ ᐱᓕᕆᐊᖃᖅᑎᓪᓗᒋᑦ ᓯᕗᓂᒃᓴᒥᑦ 
ᐱᔭᕆᐊᓕᖕᓂᑦ.

ᐃᓱᒪᓕᐅᕆᓂᕐᒧᑦ ᐊᑐᖅᑕᐅᖃᑦᑕᖅᑐᑦ
ᐅᖃᐅᓯᐅᖅᑲᐅᓂᖓᑐᑦ, ᑲᑎᒪᔩᑦ ᐃᓱᒪᓕᐊᖏᑦ 
ᐊᑐᖅᑕᐅᖃᑦᑕᖅᑐᑦ ᐊᒻᒪᓗ/ᐅᕝᕙᓘᓐᓃᑦ 
ᒪᓕᒐᙳᖅᖢᑎᒃ ᐊᓂᒍᖅᑎᑦᑎᑉᓗᓂ ᐊᑐᐊᒐᓂᒃ, 
ᐸᐃᓛᓂᒃ, ᐊᒻᒪᓗ ᐱᖁᔨᕗᖔᕈᑎᓂᒃ. 
ᕼᐋᒻᓚᒃᑯᓐᓄᑦ ᑲᑎᒪᔨᐅᑉᓗᑎᑦ, 
ᑕᐃᒪᓐᓇᐃᖃᑦᑕᖅᑐᑎᑦ ᓅᑦᑎᓂᒃᑯᑦ.

ᓅᑦᑎᓃᑦ
ᐱᓕᕆᐊᒃᓴᓗᒃᑖᖏᑦ ᑲᑎᒪᔩᑦ ᖃᐅᔨᔭᐅᖃᑦᑕᖅᑐᑦ 
ᓅᑦᑎᓂᒃᑯᑦ. ᓅᑦᑎᓂᖅ ᓅᑕᐅᔭᕆᐊᖃᖅᑐᖅ 
ᐊᒻᒪᓗ ᑐᒡᓕᖅᑕᐅᓗᓂ ᐱᔾᔪᑎᖃᖅᑐᒥᒃ 
ᐅᖃᓪᓗᕆᒃᓴᐅᑎᖃᕐᓂᐊᕐᓗᓂ. ᐃᒃᓯᕙᐅᑕᐅᔪᖅ 

ᐅᖃᕐᓗᓂᐅᒃ ᓅᑦᑎᔾᔪᑕᐅᔪᖅ ᐊᒻᒪᓗ 
ᐅᖃᐅᔨᕆᔭᐅᖁᓗᒍ.

ᐃᒃᓯᕙᐅᑕᖅ ᐃᓚᐅᖃᑕᐅᔪᖕᓇᖅᑐᖅ 
ᓅᑦᑎᒋᐊᕈᑎᒧᑦ ᑭᓯᐊᓂ ᑐᖏᓕᖓᓄᑦ 
ᐊᓯᐊᓄᓪᓘᓐᓃᑦ ᑲᑎᒪᔨᒧᑦ ᑐᓂᐅᑎᒋᖅᑳᕐᓗᓂᐅᒃ 
ᐃᒃᓯᕙᐅᑕᐅᓂᓂ, ᑐᖏᓕᖓ ᐱᑕᖃᙱᑉᐸᑦ. 
ᐃᒃᓯᕙᐅᑕᖅ ᐅᑎᖅᖢᓂ ᐃᒃᓯᕙᐅᑕᐅᓂᖓᓄᑦ 
ᐃᓚᐅᖃᑕᐅᖅᑳᖅᖢᓂ.

ᓅᑦᑎᔪᖃᕌᖓᑦ, ᐅᒃᑯᐃᖔᓕᖃᑦᑕᖅᑐᖅ 
ᐅᖃᐅᓯᒃᓴᐅᓗᓂ. ᐅᖃᓪᓗᕆᒃᓴᐅᑎᖃᕐᓂᖅ 
ᐊᐅᓚᑕᐅᖃᑦᑕᖅᑐᖅ ᐃᒃᓯᕙᐅᑕᕐᒧᑦ. 
ᐃᓕᖅᑯᓯᐅᔪᖅ ᐊᑐᓂ ᑲᑎᒪᔨᓄᑦ, ᓅᑎᔫᑉ 
ᐊᓯᖏᑦ, ᐊᑕᐅᓰᑐᐃᓐᓇᕐᓗᑎᒃ ᓂᑉᓕᐅᓯᕆᓗᒍ 
ᓅᒋᐊᖅᑕᐅᔪᖅ. ᐃᒃᓯᕙᐅᑕᐅᑉ ᓈᒻᒪᒐᓱᒋᓕᕈᓂᐅᒃ 
ᐅᖃᓪᓗᕆᒃᓴᐅᑕᐅᓂᖓ ᓅᒋᐊᖅᑕᐅᔪᖅ, 
ᑲᑎᒪᔨᓗᒃᑖᓪᓗ ᐅᖃᕈᒪᔪᑦ ᐅᖃᖅᑎᑕᐅᖅᑳᖅᖢᑎᒃ, 
ᐃᒃᓯᕙᐅᑕᐅᑉ ᐅᖃᐅᓯᕆᒃᑲᓐᓂᖅᖢᓂᐅᒃ 
ᓅᑕᐅᒋᐊᖅᑐᖅ ᓂᕈᐊᕈᑕᐅᖁᓕᖅᖢᓂᐅᒡᓗ.

ᐊᑐᖅᑕᐅᔪᒃᓴᐃᑦ ᕼᐋᒻᓚᒃᑯᑦ ᑲᑎᒪᔨᖏᑦ ᑲᑎᒪᓂᖏᓐᓄᑦ

ᐊᑐᒐᒃᓴᑦᑎᐊᕙᒃ ᖃᓄᖅ ᑲᑎᒪᔩᑦ ᑲᑎᒪᔭᕆᐊᖃᕐᓂᖏᓐᓄᑦ ᐅᓇ 
ᓄᓇᕗᒻᒥ ᒪᓕᒃᑕᐅᔪᒃᓴᖅ ᕼᐋᒻᓚᒃᑯᓐᓄᑦ ᑲᑎᒪᔩᑦ ᑲᑎᒪᓂᖏᓐᓂᑦ. ᒪᓂᒪᔪᑦ 
ᐊᑐᖅᑕᐅᔪᖕᓇᖅᑐᓄᑦ NMTO-ᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓂᑦ 
(www.nmto.ca), ᒪᓕᒃᑕᐅᔪᒃᓴᖅ ᑐᑭᓯᐅᒪᔾᔪᑎᑕᖃᐅᖅᑐᖅ ᐅᑯᓂᙵᑦ:

• ᑲᑎᒪᔾᔪᑕᐅᖃᑦᑕᖅᑐᑦ (ᑲᑎᒪᓂᒥᐊᖅ, ᐊᔾᔨᐅᖏᑦᑐᖅ, ᑐᐊᕕᓇᖅᑐᖅ, 
ᐊᒻᒪᓗ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᖅ)

• ᑲᑎᒪᑎᓪᓗᒋᑦ ᖃᓄᐃᑦᑕᕆᐊᖃᕐᓃᑦ
• ᑲᑎᒪᔾᔪᑎᒃᓴᐃᑦ
• ᐊᑐᖅᑕᐅᖃᑦᑕᖅᑐᑦ
• ᐱᓕᕆᐊᖑᓂᖏᑦ ᑲᑎᒪᔾᔪᑏᑦ
• ᑲᑎᒪᔨᕋᓛᑦ
• ᐸᐃᓛᑦ
• ᒪᓕᒐᐃᑦ ᐋᖅᑭᐅᒪᓂᕐᒧᑦ

http://www.nmto.ca

ᐊᔾᔨᒌᙱᑦᑐᑦ ᓅᑦᑎᒋᐊᕈᑏᑦ ᐊᑐᖅᑕᐅᖃᑦᑕᖅᑐᑦ 
ᐱᔾᔪᑕᐅᔪᓄᑦ.  ᐆᒃᑑᑎᒋᓗᒍ:
ᓅᒋᐊᖅᑕᐅᔪᖅ ᐋᖅᑭᒋᐊᕐᓂᐊᕐᓗᒍ 
ᓅᑕᐅᖃᑦᑕᖅᑐᖅ ᐊᓯᐊᙳᖅᓯᓂᐊᕐᓗᓂ 
ᐅᕝᕙᓘᓐᓃᑦ ᐱᐅᓯᒋᐊᕐᓂᐊᕐᓗᒍ 
ᓅᒋᐊᖅᑕᐅᔪᖅ ᓂᕈᐊᕈᑕᐅᖅᑳᖅᑎᓐᓇᒍ. 
ᓅᑕᐅᔪᖅ ᐋᖅᑭᒋᐊᖅᑕᐅᔪᖕᓇᖅᑐᖅ 
ᓂᕈᐊᕈᑕᐅᖅᑳᖅᑎᓐᓇᒍ. ᐋᖅᑭᒋᐊᖅᓯᓂᖅ 
ᑐᒡᓕᖅᑕᐅᔭᕆᐊᖃᖅᑐᖅ ᓅᑕᐅᖅᑲᐅᔪᖅ 
ᑐᒡᓕᖅᑕᐅᖅᑲᐅᒃᐸᑦ.

ᓅᑕᐅᔪᖅ 
ᓴᖅᑭᑕᐅᓂᐊᖅᑐᖅᐊᑐᖅᑕᐅᖃᑦᑕᖅᑐᖅ 
ᓴᓂᕐᕙᖅᑕᐅᓚᐅᐱᓪᓚᒃᖢᓂ ᖃᖓᒃᑯᑦ 
ᐋᖅᑭᒃᓯᙱᖦᖢᑎᒃ ᐅᑎᕐᕕᐅᓂᐊᕐᓗᓂ 
ᑭᓯᐊᓂ ᐅᑎᕐᕕᐅᒃᑲᓐᓂᕐᓂᐊᖅᖢᓂ 
ᐊᒥᓲᓂᖅᓴᓄᑦ ᐅᑎᕐᕕᐅᔪᒪᒃᐸᑦ. ᓅᑕᐅᔪᖅ 
“ᐅᑎᕐᕕᓂᐅᓂᐊᖅᑐᖅ” ᐅᕝᕙᓘᓐᓃᑦ 
“ᓴᖅᑭᑕᐅᓂᐊᖅᑐᖅ” ᑕᐃᒪᓐᓇᐃᑦᑑᔪᖅ.

ᓅᑕᐅᔪᖅ 
ᐅᖓᓯᒃᓯᒋᐊᖅᑕᐅᔪᖅᐊᑐᖅᑕᐅᖃᑦᑕᖅᑐᖅ 
ᑲᑎᒪᔩᑦ ᐃᓱᒪᒃᓴᖅᓯᐅᕆᔪᒪᒃᐸᔾᔪᒃ ᑭᖑᓂᐊᒍᑦ 
ᑲᑎᒪᓂᕆᔭᖏᑦᑕ, ᐅᕝᕙᓘᓐᓃᑦ ᑭᖑᓪᓕᕐᒥᑦ 
ᑲᑎᒪᓕᕐᒥᒃᐸᑕ. ᑕᐃᒪᓐᓇ ᓅᑕᐅᔪᖅ 
ᓅᑕᐅᔪᖕᓇᖅᑐᖅ ᐅᖃᐅᓯᐅᓯᒪᒐᓗᐊᖅᑎᓪᓗᒍ 
ᐅᖓᓯᒃᓯᒋᐊᖅᑕᐅᔭᕆᐊᖃᕈᑎᒋᔭᖓ.

ᓅᑕᐅᔪᖅ ᑲᑎᒪᓂᖅ 
ᐱᐊᓂᒃᑎᓪᓗᒍᐊᑐᖅᑕᐅᖃᑦᑕᖅᑐᖅ ᑲᑎᒪᓂᖅ 
ᐱᐊᓂᒃᑎᓐᓂᐊᕐᓗᒍ ᓄᖅᑲᖅᑎᓪᓗᒍᓘᓐᓃᑦ 
ᐊᐱᖅᑯᑕᐅᔪᖅ. ᐋᖅᑭᒋᐊᕐᓂᖅ ᐊᔪᖅᑐᖅ 
ᐅᖃᓪᓚᐅᓯᕆᔭᐅᓗᓂᓘᓐᓃᑦ ᐊᒻᒪᓗ 
ᓂᕈᐊᕈᑕᐅᑲᐅᑎᒋᔭᕆᐊᖃᖅᑐᖅ.

ᑕᒪᒃᑯᐊ ᐆᒃᑑᑏᑦ ᐊᒥᓲᙱᑦᑐᑦ ᐊᒥᓲᔪᓂᒃ 
ᓅᑎᒋᐊᕈᑕᐅᖃᑦᑕᖅᑐᓂᒃ ᕼᐋᒻᓚᒃᑯᑦ 
ᑲᑎᒪᔨᖏᑦ ᑲᑎᒪᑎᓪᓗᒋᑦ. ᓅᑦᑎᒋᐊᕈᑕᐅᔪᑦ 
ᐅᖃᐅᓯᐅᑦᑎᐊᖅᑐᑦ MTO ᑎᑎᖅᑲᐅᑎᖓᓐᓂᑦ 
ᐊᑎᖃᖅᑐᖅ ᓄᓇᕗᒻᒥ ᒪᓕᒃᑕᐅᔪᒃᓴᖅ 
ᕼᐋᒻᓚᒃᑯᓐᓄᑦ ᑲᑎᒪᔩᑦ ᑲᑎᒪᓂᖏᓐᓂᑦ.
 
ᐃᖢᐃᓗᑕᖃᖅᑕᐃᓕᓂᖅ 
ᐱᔪᒪᓂᖃᕐᓂᕐᒧᑦ
ᓂᕈᐊᖅᑕᐅᓯᒪᑉᓗᑎᑦ ᓯᕗᓕᐅᖅᑎᐅᓂᕐᒧᑦ, 
ᐱᒻᒪᕆᐅᔪᖅ ᐃᓱᒪᓕᐅᕆᑦᑕᐃᓕᓗᓂ 

ᐃᓱᒪᓕᐅᖅᑎᑦᑎᓇᓱᒃᑕᐃᓕᓗᓂᓘᓐᓃᑦ 
ᑮᓇᐅᔭᑎᒍᑦ ᐃᓕᖕᓂᒃ ᐃᑲᔪᐃᔪᖕᓇᖅᑐᒧᑦ 
ᐅᕝᕙᓘᓐᓃᑦ ᐃᒡᓗᒥᐅᖃᑎᒋᔭᕐᓄᑦ. 
ᑕᐃᒪᓐᓇᐃᓕᐅᕐᓗᓂ ᐃᖢᐃᓗᑕᖃᕐᓂᐅᔪᖅ 
ᐱᔪᒪᓂᖃᕐᓂᕐᒧᑦ.

ᑲᑎᒪᔨᒥᒃ ᑕᐃᑯᖓ ᑕᐃᑰᓇᐅᖏᑦᑐᕐᓘᓐᓃᑦ 
ᑮᓇᐅᔭᒥᒃ ᐱᔪᒪᓂᖃᖅᑐᖅ ᐃᓱᒪᓕᐅᕐᓂᒃᑯᑦ 
ᑲᑎᒪᔩᑦ ᓵᖏᓐᓂᑦ ᐅᕝᕙᓘᓐᓃᑦ 
ᐃᓚᖓᓐᓂᑦ ᑲᑎᒪᔨᐊᓛᖏᓐᓂᑦ, ᑲᑎᒪᔨ 
ᐃᒪᓐᓇᐃᑦᑕᕆᐊᖃᖅᑐᖅ:

• ᐅᖃᕐᓗᓂ ᐃᖢᐃᓗᑕᖃᕐᓂᖓᓂᒃ 
ᐱᔪᒪᓂᖃᕐᓂᕐᒧᑦ ᐊᒻᒪᓗ ᑕᒪᓐᓇ 
ᑎᑎᕋᐅᓯᐅᓯᒪᓗᓂ ᑲᑎᒪᔾᔪᑎᓂᒃ,

• ᐃᓚᐅᖏᓪᓗ ᓱᓇᑐᐃᓐᓇᓄᑦ ᐃᓱᒪᓕᐅᕈᑎᓄᑦ 
ᐅᕝᕙᓘᓐᓃᑦ ᓂᕈᐊᖅᑐᓂᑦ ᐱᔾᔪᑕᐅᔪᒧᑦ 
(ᑲᑎᒪᔨᓗᒃᑖᕐᓚᐃᑦ ᐊᑐᓕᖅᑎᑦᑎᓯᒪᔪᑦ 
ᐸᐃᓛᒥᒃ, ᐊᑐᖃᑦᑕᖅᑐᓪᓘᓐᓃᑦ  ᑲᑎᒪᔩᑦ 
ᐅᖃᖅᑐᑦ ᐃᖢᐃᓗᑕᖃᕐᓂᖏᓐᓄᑦ 
ᐅᖃᓪᓗᕆᒃᓴᖅᑐᓂᒃ ᐊᓂᑉᓗᑎᒃ), ᐊᒻᒪᓗ

• ᑎᓕᐅᕆᑦᑕᐃᓕᓗᓂ ᐃᓱᒪᓕᐅᕆᓂᐅᔪᓂᒃ 
ᖃᓄᑐᐃᓐᓇᖅ - ᓵᖏᓐᓂᑦ, ᑲᑎᒪᑎᓪᓗᒋᑦ 
ᑲᑎᒫᓂᒃᑎᓪᓗᒋᓪᓘᓐᓃᑦ.

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᑲᑎᒪᑎᑕᐅᓂᒃᑯᑦ 
ᓄᓇᓕᖕᒥᑦ ᐱᓕᕆᔩᑦ. ᐊᑐᖅᑕᐅᔪᓂᑦ ᐃᓚᐅᔪᑦ 
ᐊᑐᖅᑕᐅᔪᒃᓴᐃᑦ, ᒪᓕᒃᑕᐅᔪᒃᓴᐃᑦ ᐊᒻᒪᓗ 
ᑐᓴᒐᒃᓴᐃᑦ ᑐᓂᔭᐅᖃᑦᑕᖅᑐᑦ ᐊᑐᖅᑕᐅᓂᐊᕐᓗᑎᒃ 
ᕼᐋᒻᓚᒃᑯᓐᓄᑦ ᐊᐅᓚᑦᑎᔨᓄᑦ, ᑲᑎᒪᔨᓄᑦ ᐊᒻᒪᓗ 
ᐃᓄᓗᒃᑖᓄᑦ.  

ᑐᑭᓯᐅᒪᔾᔪᑎᓂᒃ ᐱᔪᒪᒍᕕᑦ ᖃᐅᔨᒋᐊᕐᕕᒋᓗᒍ 
ᐊᕕᒃᑐᖅᓯᒪᔪᒥᑦ ᑎᑎᕋᕐᕖᑦ:

ᕿᑭᖅᑖᓗᖕᒥᑦ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ
ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒃᑯᑦ
ᑎᑎᖅᑲᐅᓯᕝᕕᒃ 330 ᑭᙵᐃᑦ, ᓄᓇᕗᑦ, X0A 
0C0
ᐅᖃᓘᑎ: (867) 897-3605
ᓱᑲᔪᒃᑯᑦ: (867) 897-3633
ᖃᕆᑕᐅᔭᒃᑯᑦ ᑐᕌᕈᑎ: cgs.qik.cd@gov.nu.ca

ᖃᕆᑕᐅᔭᒃᑯᑦ ᐱᔭᐅᔪᖕᓇᖅᑐᑦ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ 
ᐱᔨᑦᑎᕋᐃᔨᒃᑯᑦ
ᓄᓇᓕᖕᒥᑦ ᐱᕙᓪᓕᐊᔪᓕᕆᔨᖏᑦ ᓄᓇᓕᖕᒥᑦ 
ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᓐᓂᑦ 
ᐱᔭᒃᓴᐅᑎᖃᖅᑐᑦ ᐱᕙᓪᓕᐊᓂᕐᒧᑦ 
ᐊᒻᒪᓗ ᐱᓕᕆᐊᕆᓗᒋᑦ ᑐᕌᖓᔪᑦ ᐊᒻᒪᓗ 
ᐱᔨᑦᑎᕋᐅᑏᑦ ᓴᙱᒃᑎᑎᑦᑎᖃᑦᑕᖅᑐᑦ 
ᐊᒻᒪᓗ ᐃᔪᖅᖢᒍ ᓄᓇᓕᖕᒥᑦ ᒐᕙᒪᐅᔪᖅ. 
ᑕᒪᓐᓇ ᑎᑭᐅᑎᔭᐅᖃᑦᑕᖅᑐᖅ ᑮᓇᐅᔭᑎᒍᑦ 
ᐃᑲᔪᖅᑕᐅᑉᓗᑎᒃ ᑐᕌᖓᔪᑦ ᐊᒻᒪᓗ ᑲᒪᒋᑉᓗᒋᑦ 
ᒪᓕᒐᓕᕆᓂᖅ ᐱᓕᕆᔩᑦ ᑭᐅᔪᖕᓇᕐᓂᐊᕐᓗᑎᒃ 
ᐊᓯᐊᙳᖅᐸᓪᓕᐊᔪᓄᑦ ᐱᔭᕆᐊᖃᖅᑕᖏᓐᓄᑦ 
ᓄᓇᕗᒻᒥᑦ ᓄᓇᓕᖕᒧᑦ ᒐᕙᒪᐅᔪᑦ.

ᑖᑉᑯᓄᙵ ᐱᓕᕆᔩᑦ ᐃᑲᔪᖃᑦᑕᖅᑐᑦ ᓄᓇᓕᖕᓂᑦ 
ᐅᖃᐅᔾᔨᔨᐅᑉᓗᑎᒃ ᐊᒻᒪᓗ ᐱᔨᑦᑎᕋᐅᑎᒃᑲᓐᓂᕐᓄᑦ 
ᐱᓕᕆᔪᓄᑦ ᓄᓇᓕᖕᒥᑦ ᒐᕙᒪᐅᔪᒧᑦ. ᐃᓚᐅᔪᑦ 
ᐅᖃᐅᔾᔨᖃᑦᑕᖅᖢᒋᑦ ᐱᓕᕆᔪᑦ ᓄᓇᓕᖕᒧᑦ 

ᐱᓕᕆᐊᒃᓴᐃᑦ ᐊᒻᒪᓗ ᐊᑐᖅᑕᐅᖃᑦᑕᖅᑐᓄᑦ ᐃᖕᒥᓂᒃ ᐆᒃᑐᕐᓂᖅ

1. ᓱᓇᐅᕙ ᐱᔾᔪᑕᐅᔪᖅ ᑲᑎᒪᔩᑦ ᑕᐅᑐᒐᐅᔪᖅ ᑲᑎᒪᔨᓄᑦ?   
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 11.

2. ᖃᓄᖅᑑᕆᓂᕐᒧᑦ ᐸᕐᓇᐅᑎ ᖃᓄᖅ ᐱᔾᔪᑎᖃᖅᐸ ᑲᑎᒪᔩᑦ ᓯᕗᓪᓕᖅᐸᐅᑎᔪᒪᔭᖏᓐᓄᑦ ᐊᒻᒪᓗ 
ᐱᔭᒃᓴᖏᓐᓄᑦ?   
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 11.

3. ᓱᓇᐅᕙ ᐊᑐᐊᒐᖅ?  ᐃᓚᖏᓐᓂᒃ ᐆᒃᑑᑎᓂᒃ ᑐᓂᓯᔪᖕᓇᖅᐱᑦ ᑲᑎᒪᔩᑦ ᓄᓇᓕᖕᓂᑦ ᐊᑐᐊᒐᖓᓐᓂᒃ?    
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 13-14.

4. ᖃᑉᓰᖅᑕᕐᓗᒋᑦ ᐅᖃᓕᒫᖅᑕᐅᔭᕆᐊᖃᖅᐸᑦ ᐸᐃᓛᑦ ᐸᐃᓛᙳᖅᑎᑕᐅᓚᐅᖏᑎᓪᓗᒋᑦ ᓱᓕ?
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 14.

5. ᓱᓇᐅᕙ ᐊᑐᖅᑕᐅᖃᑦᑕᖅᑐᖅ ᓅᑦᑎᓂᐊᕐᓗᓂ?  
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 15.

6. ᓱᓇ ᐊᑐᖅᑕᐅᔪᖕᓇᖅᑐᖅ ᐊᑐᕈᖕᓇᖅᐱᐅᒃ ᐃᓕᑦᑎᒃᑲᓐᓂᕐᓂᐊᕐᓗᑎᒃ ᓅᑦᑎᒋᐊᕐᓃᑦ ᒥᒃᓵᓄᑦ ᐊᓯᖏᓪᓗ 
ᐊᑐᖅᑕᐅᖃᑦᑕᖅᑐᑦ ᕼᐋᒻᓚᒃᑯᑦ ᑲᑎᒪᑎᓪᓗᒋᑦ?   
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 15.

7. ᓱᓇᐅᕙ ᐃᖢᐃᓗᑕᖃᕐᓂᖅ ᐱᔪᒪᓂᖃᕐᓂᕐᒧᑦ? ᓱᔭᕆᐊᖃᖅᐱᑦ ᐃᖢᐃᓗᑕᖃᕈᕕᑦ ᐱᔪᒪᓂᖃᕐᓂᕐᒧᑦ?   
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 16.

mailto:cgs.qik.cd%40GOV.NU.CA?subject=

ᑭᕙᓪᓕᖅ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ
ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒃᑯᑦ
ᑎᑎᖅᑲᐅᓯᕝᕕᒃ 490 ᑲᖏᖅᖠᓂᖅ, ᓄᓇᕗᑦ, 
X0C 0G0
ᐅᖃᓘᑎ: (867) 645-8125
ᓱᑲᔪᒃᑯᑦ: (867) 645-8143
ᖃᕆᑕᐅᔭᒃᑯᑦ ᑐᕌᕈᑎ: 
CommunityDevelopmentRI@
gov.nu.ca

ᕿᑎᕐᒥᐅᑦ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ
ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒃᑯᑦ
ᑎᑎᖅᑲᐅᓯᕝᕕᒃ ᐃᖃᓗᒃᑑᑦᑎᐊᖅ, ᓄᓇᕗᑦ, X0B 
0C0
ᐅᖃᓘᑎ: (867) 983-4129
ᓱᑲᔪᒃᑯᑦ: (867) 893-4003
ᖃᕆᑕᐅᔭᒃᑯᑦ ᑐᕌᕈᑎ: CGSCommdevkit@
gov.nu.ca

ᐃᓱᒪᑕᐅᓃᑦ ᑎᑎᕋᕐᕕᖓᑦ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ
ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒃᑯᑦ
ᑎᑎᖅᑲᐅᓯᕝᕕᒃ 490 ᑲᖏᖅᖠᓂᖅ, ᓄᓇᕗᑦ, 
X0C 0G0
ᐅᖃᓘᑎ: (867) 645-8119
ᓱᑲᔪᒃᑯᑦ: (867) 645-8143
ᖃᕆᑕᐅᔭᒃᑯᑦ ᑐᕌᕈᑎ: CGS.CD.HQ@gov.
nu.ca

ᕼᐋᒻᓚᐅᔪᓄᑦ ᑲᑐᔾᖃᑎᒌᑦ
ᕼᐋᒻᓚᐅᔪᓄᑦ ᑲᑐᔾᖃᑎᒌᑦ ᓄᓇᕗᒻᒥ ᐃᓚᐅᔪᑦ 
ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᓄᑦ (NAM) 
ᐊᒻᒪᓗ ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᓂᒃ 
ᐊᐅᓚᑦᑎᔨᓄᑦ (NAMA). ᑐᑭᓯᐅᒪᔾᔪᑎᒃᑲᓐᓂᕐᓂᒃ 
ᐱᔪᒪᒍᕕᑦ ᑲᑐᔾᔨᖃᑎᒌᑦ ᒥᒃᓵᓄᑦ 
ᖃᐅᔨᒋᐊᕐᕕᒋᓗᒋᑦ ᑎᑎᕋᕐᕕᖏᑦ:

ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᓄᑦ
ᑎᑎᖅᑲᐅᓯᕝᕕᒃ 4003
ᐃᖃᓗᐃᑦ, ᓄᓇᕗᑦ X0A 0H0
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: 
edofnam@northwestel.net
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ: 
www.nunavutcommunities.ca
ᐅᖃᓘᑎ: (867) 979-3327
ᓱᑲᔪᒃᑯᑦ: (867) 979-3112

ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᓂᒃ 
ᐊᐅᓚᑦᑎᔨᓄᑦ
ᐃᒡᓗᓕᒑᕐᔪᖕᒥᑦ ᕼᐋᒻᓚᒃᑯᓐᓂᑦ
ᑎᑎᖅᑲᐅᓯᕝᕕᒃ 10
ᓄᓇᕗᑦ, X0C 0B0
ᐅᖃᓘᑎ: 867-898-9926
ᓱᑲᔪᒃᑯᑦ: 867- 898-9108

ᓄᓇᕗᒻᒥ ᕼᐋᒻᓚᒃᑯᑦ ᐊᔪᕈᖕᓃᖅᓴᐃᓂᕐᒧᑦ 
ᐱᓕᕆᖃᑎᒌᑦ (NMTO)
ᕼᐋᓚᒃᑯᓐᓄᑦ ᐊᔪᕈᖕᓃᖅᓴᐃᔨᒃᑯᑦ ᑮᓇᐅᔭᓂᒃ 
ᐱᕈᐃᑎᑦᑎᓇᓱᙱᖦᖢᑎᒃ ᑲᑐᔾᔨᖃᑎᒌᖑᔪᑦ, 
ᐱᙳᖅᑎᑕᐅᓚᐅᖅᑐᑦ ᐊᕕᓐᓂᕕᒃ (ᕕᕗᐊᕆ) 
2003-ᒥᑦ. ᐱᓕᕆᖃᑎᒌᖕᓂᖃᓕᓚᐅᖅᑐᑦ 
ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᓂᒃ 
ᐊᐅᓚᑦᑎᔨᓄᑦ ᐊᒻᒪᓗ ᓄᓇᓕᖕᒥᑦ 
ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ 
ᑲᑐᔾᔨᖃᑎᒌᓕᐅᕐᓂᐊᕐᓗᑎᒃ “ᖃᐅᔨᓂᐊᕐᓗᒋᑦ, 
ᐱᕙᓪᓕᐊᓗᒋᑦ ᐊᒻᒪᓗ ᐊᑐᓕᖅᑎᓪᓗᒋᑦ 
ᑐᕌᖓᔪᑦ ᐊᔪᙱᓐᓂᖃᖅᑎᓐᓂᐊᕐᓗᒋᑦ 
ᕼᐋᒻᓚᒃᑯᓐᓄᑦ ᐱᓕᕆᔩᑦ ᐊᒻᒪᓗ ᖃᐅᔨᒪᓂᕐᓂᒃ 
ᐃᑲᔪᐃᓂᖃᖅᑐᓂᒃ ᐱᑦᑕᐅᔪᒥᒃ ᓄᓇᓕᖕᒥᑦ 
ᑐᕌᖓᔪᒥᑦ ᐊᒻᒪᓗ ᐱᔨᑦᑎᕋᐅᑎᓂᒃ 
ᐱᓕᕆᐊᖑᓂᐊᖅᑐᓂᒃ ᓄᓇᕗᒻᒥᑦ.”

ᓄᓇᕗᒻᒥ ᕼᐋᒻᓚᒃᑯᑦ ᐊᔪᕈᖕᓃᖅᓴᐃᓂᕐᒧᑦ 
ᐱᓕᕆᖃᑎᒌᑦ
ᑎᑎᖅᑲᐅᓯᕝᕕᒃ 1509
ᐃᖃᓗᐃᑦ, ᓄᓇᕗᑦ X0A 0H0
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: info@nmto.ca
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ: www.nmto.ca
ᐅᖃᓘᑎ: (867) 975-5346
ᓱᑲᔪᒃᑯᑦ: (867) 975-5340

ᐱᓕᕆᐊᑦ, ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓚᐅᖃᑕᐅᔫᑉ ᒪᓕᒃᑕᐅᔪᒃᓴᖓ

ᐱᐊᓂᒃᐸᓪᓕᐊᓂᕐᒥᑦ
ᒐᕙᒪᓕᕆᑦᑎᐊᕐᓂᖅ ᐱᕙᓪᓕᐊᓂᐅᔪᖅ ᐊᑐᖅᖢᑎᒃ 
ᐱᑦᑕᐅᔪᒥᒃ ᐃᓱᒪᑕᐅᓂᕐᓄᑦ ᓯᕗᓕᐅᖅᑎᐅᓗᓂ...
...ᐱᔾᔪᑎᑉᓗᒋᑦ ᐃᓄᓗᒃᑖᑦ
...ᐱᐅᓛᓂᒃ ᐱᔭᐅᔪᒪᔪᓂᒃ ᓄᓇᓕᓗᒃᑖᒧᑦ, 
...ᐃᑲᔪᖅᖢᒋᑦ ᓄᓇᓕᖕᒧᑦ ᓈᒻᒪᒋᔭᐅᔪᖅ 
ᑕᐅᑐᒐᐅᔪᖅ, ᐱᔾᔪᑕᐅᔪᖅ, ᐊᒻᒪᓗ ᑐᕌᒐᐅᔪᑦ, 
ᐊᒻᒪᓗ

...ᑲᒪᒋᑉᓗᒋᑦ ᐊᒻᒪᓗ ᐱᔭᒃᓴᐅᑎᖃᖅᖢᓂ.

ᑕᐃᒪᓐᓇᐃᓕᐅᕐᓗᓂ, ᑲᑎᒪᔩᑦ 
ᖃᐅᔨᒪᓂᖃᑦᑎᐊᕆᐊᖃᖅᑐᑦ, ᐅᒃᑯᐃᖓᓗᑎᒃ, 
ᓱᓕᓗᑎᒃ, ᐊᒻᒪᓗ ᓂᕆᐅᒋᔭᐅᔪᒃᑯᑦ ᐱᓕᕆᓗᑎᒃ 
ᐃᓚᐅᑉᓗᑎᒃ:

• ᐃᓚᐅᖏᓐᓇᖃᑦᑕᕐᓗᑎᒃ,
• ᐃᒃᐱᒍᓱᒡᕕᒋᓗᒋᑦ ᐊᐅᓚᑦᑎᓂᖅ ᐊᒻᒪᓗ 
ᐱᓕᕆᔩᑦ,

• ᐊᑕᐅᓯᐅᔪᒥᒃ ᓂᐱᖃᕐᓗᓂ ᒪᐃᔭᒃᑰᕐᓗᓂ,
• ᖃᓄᐃᓕᐅᕐᓂᐅᔪᑦ ᓈᒻᒪᒃᑑᓗᑎᒃ ᐊᒻᒪᓗ 
ᐱᔭᒃᓴᐅᑎᖃᕐᓂᐅᓗᑎᒃ, 

• ᐱᓕᐅᕆᕙᓪᓕᐊᓂᖃᕐᓗᓂ ᐊᒻᒪᓗ ᐱᐅᔪᒥᒃ 
ᐱᓕᕆᖃᑎᒌᖕᓂᕐᒥᒃ, ᐊᒻᒪᓗ

• ᐱᔨᑦᑎᕐᓗᓂ ᐱᐅᓛᒃᑯᑦ ᐱᔭᐅᔪᒪᓂᖃᖅᑐᓂᒃ 
ᓄᓇᓕᓗᒃᑖᒧᑦ.

ᐅᒃᐱᕆᔭᐅᓕᖅᓯᒪᓕᖅᑎᓪᓗᑎᑦ 
ᓄᓇᓕᖕᒥᐅᖃᑎᖕᓄᑦ ᐊᑐᕐᓂᐊᕐᓗᒋᑦ ᓄᓇᓕᐅᑉ 
ᐱᕝᕕᒋᔪᖕᓇᖅᑕᖏᑦ ᓯᓚᑐᓂᖃᕐᓂᒃᑯᑦ 
ᐃᑲᔪᕐᓂᐊᕐᓗᒍ ᓄᓇᓖᑦ ᐱᑦᑕᐅᔫᑎᓪᓗᒍ 
ᓄᓇᒋᓂᐊᕐᓗᒍ ᐊᒻᒪᓗ ᐱᓕᕆᕝᕕᒋᓂᐊᕐᓗᒍ. 
ᐱᑦᑎᐊᖁᕙᑉᑎᒋᑦ ᐱᒻᒪᕆᐅᔪᒥᑦ ᐱᔭᒃᓴᐅᑎᒥᑦ!

